
C O N G R E G A T I O G E N E R A L I S XXVII 

2 6 novembris 1962 

Exc.mus P. D . P E R I C L E S F E L I C I , arch. tit. Samosatensis, S. Con­
cilii secretar ius generalis: 

Hodiernae congregationi generali praeest em.mus ac rev.mus D. 
card. Eugenius Tisserant, Decanus. 

Ad nostra vota atque omina, die ipsius natali oblata, Summus Pon­
tifex his verbis responderé dignatus est: 

[Omnes Patres surgunt] 

« Suavissime affecti votis atque ominibus ves tris, Fratrum Filiorum-
que amore nitentibus, quae, Nostro redeunte natali die, inter tot pieta-
tis significationes Nobis longe gratissima obvenerunt, de novo huiusmodi 
humanitatis officio plurimas persolvimus gratias. Testa to obsequio vicem 
redden tes, reciprocante caritate permoti a Deo enixe imploramus, ut, 
quae Nobis percupiistis bona, in unumquemque vestrum et in vobis com-
missos greges effuse redundent; quorum munerum auspicium sit et pi-
gnus apostólica benedictio, vobis laboribusque vestris amantissime im-
pertita. 

Ex Aedibus Vaticanis, die xxv mensis novembris anno M C M L X I I . 

lOANNES X X I I I PP. » 
[Plausus]. 

Ex mandato em.mi praesidis haec venerabilibus Patribus commu-
nico. 

In primis, calendarium mensis decembris hoc erit: omnibus diebus, 
excepta dominica, erit congregatio generalis; die autem octava decem­
bris solemne sacrum, cui ipse Summus Pontifex praeerit. 

Communico pariter haec. Expleta discussione de constitutione de 
instrumentis communicationis socialis, tractabitur decretum Ut unum 
sint, quod erit quasi praeludium alius constitutionis. Multi enim Patres 
enixe flagitaverunt ut iam in hac prima periodo studium fieret constitu­
tionis dogmaticae de Ecclesia. Quapropter post decretum Ut unum sint 
incipiet relatio et discussio constitutionis dogmaticae de Ecclesia. Con­
stitutio de Beata Maria Virgine Matre Dei et Matre hominum, cum sit 

pars — gravissima pars — constitutionis de Ecclesia, cum eadem con-
stitutione tractabitur; Maria enim consideratur tamquam membrum sanc-
tissimum et electissimum Corporis Christi Mystici, quod est Ecclesia. 
Rogantur propterea Patres ut iam ab hac die velint sua nomina dare ad 
loquendum, si hoc cupiunt, circa constitutionem de Ecclesia. 

Communico etiam de unitate christianorum alia etiam documenta 
haberi, ut vidistis in constitutione de Ecclesia, et ut videbitis quando 
prodibit decretum de Oecumenismo, redactum a secretariatu ad uni-
tatem christianorum fovendam. Nunc sufficiat primum tantum docu­
mentum examinare; suo tempore alia examinabuntur. 

Repeto, igitur, ad claritatem: ordo rerum tractandarum hic erit: 
decretum Ut unum sint, deinde constitutio dogmática de Ecclesia et, 
coniuncta cum ea, constitutio dogmática de Beata Maria Virgine, Matre 
Dei et Matre hominum. 

Nunc, lego nomina eorum, qui loqui postulaverunt circa constitu­
tionem de instrumentis communicationis socialis: exc.mi D D . Aloisius 
Civardi, ep. tit. Thespiensis in Italia; Ioseph Hoffner, ep. Monasterien-
sis in Germania; Leo Duval, arch. Algeriensis; Sanctus Moro, ep. Abu-
lensis in Hispania; Villelmus Kempf, ep. Limburgensis in Germania; 
Adam Kozlowiecki, arch. Lusakensis in Rhodesia; Michael Browne, ep. 
Galviensis in Hibernia; Aemilius Tagle, ep. Vallis Paradisi in Chilia; 
Sebastianus Soares de Resende, ep. Beirensis in Mozambico; Aurelius 
Del Pino, ep. Illerdensis in Hispania; Andreas Sana, ep. Akrensis Chal-
daeorum in Irak; Alexander Fernandez, ep. S. Christophori in Vene-
tiola; Franciscus Simons, ep. Indorensis in India; Ioannes Petrus Zar-
ranz, ep. Placentinus in Hispania; Armandus Fares, arch. Catacensis in 
Italia; Paulus Kinam Ro, arch. Seulensis in Corea; Ioseph Goupy, ep. 
Blesensis in Gallia; Ioseph Souto Vizoso, ep. Palentinus in Hispania; 
Ioseph Vairo, ep. Gravinensis in Italia; Georgius Manrique, ep. Oru-
rensis in Bolivia. 

Et ita explicit elenchus eorum qui loqui postulaverunt circa schema 
constitutionis de instrumentis communicationis socialis. Post expletam 
discussionem, sed crastina, praesentabitur aliqua motio, seu proposi­
tum, quae tamen distribuetur typis impressa, circa quam fiet suffragatio; 
crastina, non hodie. 

1 

E X C . M U S P. D. ALOISIUS CIVARDI 
Episcopus tit. Thespiensis 

Venerabiles Patres, 

Quod scfiptum est in hoc schemate de instrumentis communicatio­
nis socialis, mihi videtur bonum, valde utile et opportunum. Mihi etiam 
videtur materia Concilii, quia est res pastoralis summi momenti. 

Liceant mihi duae animadversiones. 
Prima est circa officium et ius Ecclesiae, de quibus in parte I , cap. I . 
Instrumenta communicationis hie considerantur tantummodo tam­

quam vehicula idearum; ac proinde bene probatur ius Ecclesiae circa 
ea. Hoc ius evidens est et ab omnibus in Christo credentibus agnoscitur. 

Sed praefata instrumenta saepissime adhibentur, uti scimus, nonnisi 
ad animum relaxandum et recreandum; etiamsi relaxando aliquid do-
ceant. De usu huiusmodi instrumentorum, delectationis causa, nihil di­
citur in hoc capite. Atqui Ecclesia quamdam potestatem habet etiam 
circa oblectamenta et solatia, quia ipsa oblectamenta normis legis mo-
ralis conformanda sunt, ne corruptionis et ruinae spiritualis occasionem 
praebeant. 

Hanc Ecclesiae potestatem, aliqui fideles, laicismi principiis im-
buti, non agnoscunt. Ecclesia — ipsi aiunt — non potest sese immi-
scere in quaestionibus de spectaculis, de ludis et de ceteris aliis oblecta-
mentis, quia agitur de rebus profanis. Ergo Ecclesia sileat. 

Quae cum ita sint, opportunum mihi videtur ut in hoc capite affir-
metur, modo explicito, ius Ecclesiae circa instrumenta communicationis 
etiam cum delectationi inserviunt. 

Propono igitur hanc additionem ad par. 10 : « Praecipue ad Eccle­
siam omnino pertinet, immo sui muneris est, de his instrumentis iudi-
care etiam cum — uti saepissime accidit — tantummodo ad animum 
relaxandum et recreandum adhibentur. Quaelibet enim forma animum 
relaxandi ad normas legis moralis dirigenda est, ne perversionis et 
ruinae animarum occasionem praebeat. Ecclesia autem, quemadmodum 
legis moralis est magistra, ita vitae moralis est custos et vindex ». 

Secunda animadversio est potius votum; votum quod oritur ex mea 
personali experientia. 

Per aliquot annos, muñere functus sum consiliarii Commissionis 
Italicae pro pelliculis cinematographicis revisendis. Et in adimplendo 
muñere meo, habui non desiderabile privilegium, quod perpauci Patres 

Conciliares habuerunt, privilegium scilicet videndi omnia quae in publi-
cis aulis cinematographicis quotidie prospiciuntur. Omnia, bona et mala, 
et interdum pessima. 

Haec dolorosa mea experientia, magis adhuc mihi persuasit artem 
cinematographicam permagnam partem habere in corruptione vitae mo-
ralis et praesertim in deformatione conscientiae moralis. Hoc saltern in 
aliquibus nationibus. Revera, cinematographeum saepe saepius docet 
notionem vitae non christianam sed paganam, hedonisticam. Vita pro-
spicitur non ut officium et sacrificium, sed ut voluptas et oblectamentum. 
Gaudeamus per fas et per nefas: hoc est moni turn quod saepe promanat 
ex fabulis cinematographicis, etiam quando obscena non praebent. 

Hoc dicendum est, mutatis mutandis, etiam de aliis hodiernis instru­
mentis diffusionis. 

Proinde, clerus et laica tus catholicus, unusquisque pro muñere suo 
et pro parte sua, insudare debent ad solvenda gravissima problemata 
moralia, quae ex hodierna arte diffusiva oriuntur; quoniam, etiam circa 
hanc artem, vera sunt verba Domini nostri: « Filii huius saeculi pruden-
tiores filiis lucis in genera tione sua sunt ». 

Meo iudicio, ad solvenda praedicta problemata necessitas prima haec 
est: in instituendis scholis christianis, efformare artifices et auctores 
spectaculi, vel scenici, vel cinematographici, vel radiophonici, vel tele-
visivi. Hae scholae efformare debent validos et hábiles artifices, qui 
sint simul integri christiani. 

Talium artificum, proh dolor!, hodie habetur lacrimosa penuria. 
Etiam quidam qui catholici vocantur, non semper christiano modo pro-
cedunt, principia nimis laxa amplectentes. 

In hoc campo aliquod inceptum iam laudabiliter perfectum est; sed 
oportet rapidius progredi, adhuc longa restat via. 

Votum pro huiusmodi scholis christianis insertum est in Synodo 
Dioecesana Romana, ab episcopo Romae Ioanne X X I I I promulgata. 
Peto humiliter ut inseratur etiam in hoc schemate, modo explicito et 
instanti. Faxit Deus ut, omnibus nobis opitulantibus, hoc votum in 
rem feliciter convertatur! Dixi. 

2 

E X C . M U S P. D . I O S E P H H O E F F N E R 

Episcopus Monasteriensis 

Venerabiles Patres, 

Ad schema propositum... 1, quod mihi generatim placet, haec ani-
madvertere velim: 

1. Nostris temporibus omnes fere gentes in plures religiones et in 
plures sibi oppositas doctrinas vel sic dictas ideologías de mundo, de 
homine, de ordine morali divisae sunt. Ecclesia non iam vivit — sicut in 
Medio Aevo — in societate catholicorum, sed in dispersione sie dictae 
diasporae spiritualis. Haec autem diversitas et oppositio doctrinarum et 
ideologiarum praesertim in instrumentis communicationis socialis coti-
die apparet et etiam in catholicos sensim sine sensu influxum suum 
exercet. Ecclesia autem suam doctrinam de recto usu horum instru­
mentorum aliis vi imponere neque valet neque vult, ex quo sequitur 
quod non sufficit hac in materia tantummodo iura Ecclesiae pronun-
tiare. Schema modo magis practico et positivo in hoc puncto loqui 
oportet. 

2. Modernis societatibus in diversas et sibi oppositas doctrinas et 
ideologias divisis, tamen quoddam commune fundamentum legis mora-
lis non deest, quod si omnino deesset, ipsae societates diruerentur? 
S. Paulus in ep. ad Romanos docet: « Gentes, quae legem non habent, 
naturaliter ea quae legis sunt, faciunt ».. . 3 

Ex his dictis sequitur quod catholicis in societate sic dicta plurali-
stica viventibus duplex munus incumbit. 

Primum munus: ex eis quae in periodicis, in taeniolis, in trans­
missionibus radiophonicis et televisificis offeruntur, fideles pro se et pro 
suis familiis onerata conscientia ea eligant oportet quae fidem legemque 
moraiem non offendunt. 

Secundum munus: et propono, quod hoc munus in n. 12 expresse 
inculcetur nempe: Laici catholici qui in hodierna societate pluralistica 
munus senatoris vel deputati exercent vel qui commissionibus publicis 
vel privatis ad instrumenta communicationis socialis critice diiudicanda 
et invigilanda intersunt, in cooperatione cum membris non catholicis for-
titer et prudenter curent, ut saltern illa principia fundamentalia ordinis 
moralis, de quibus S. Paulus ad Romanos loquitur... 4 ab omnibus agno-
scantur et ut in instrumentis communicationis socialis ea evitentur et 

legibus civilibus prohibeantur, quae fundamenta ordinis moralis — in 
detrimentum praesertim iuventutis — destruunt. 

Libertas instrumentorum communicationis socialis non est idem 
ac libertinismus horum instrumentorum. His ultimis annis in non pau-
cis regionibus experientia probatum est talem cooperationem inter ca­
tholicos et non catholicos ad invigilanda instrumenta communicationis 
socialis institutam, efficacitate practica non carere et bono communi 
reipublicae necnon saluti animarum op time inservire posse. Dixi. 

In textu scripto tradito: 1 de instrumentis communicationis socialis. 2 ipsa 
societas dirueretur. 3 (Rom. 2, 14). 4 (Rom. 2, 14). 

3 

E X C . M U S P. D. L E O DUVAL 

Archiepiscopus Algeriensis 

Venerabiles Patres, 

Vellem indicare quaedam de aspectu missionario huius quae-
stionis. 

Unitas imperii romani, ut omnes norunt, faciliorem reddidit propa-
gationem Evangelii in primis saeculis et tamen imperium romanum erat 
paganum, saepe persequens christianos. Nostris diebus, unitas generis 
humani de die in diem magis manifestatur, ope praesertim artium tech­
nicarum « diffusionis ». Omnes homines efficiuntur viciniores omnium 
hominum. Nonne hoc est signum novae Pentecostés, quam Deus parat 
populo suo? 

Diversis modis haec instrumenta possunt et debent inservire veri-
tati evangelicae 

1. (et dicitur primo in ordine intentionis, non necessario2 exsecu-
tionis) praedicatione explícita Evangelii. 

2. (et hoc maximi momenti est) parando vias Evangelio. Quod fit 
praebendo omnibus hominibus informationes utiles ad solvenda gravia 
problemata hodierna, verbi gratia, sicut iam optime dictum est, proble-
mata pañis, pacis, adiumenti erga regiones insufficienter evolutas... Solu-
tio istorum problematum est praeparatio ad Evangelium, quia proble­
mata vere humana non habent solutionem nisi christianam. Máxime in­
terest ut vox Ecclesiae hodie sonet ut vox conscientiae generis humani, 
adhortans omnes homines ut hae « mirandae prorsus » technicae artes 
promoveant bonum commune omnium, praesertim pauperum. 

In hoc opere magni aestimanda est actio laicorum; certe, ut pluries 
dictum est, malus usus istorum instrumentorum communicationis secum-
fert periculum alienationis libertatis. Remedium sistit in formatione 
conscientiarum: ad hanc obtinendam non sufficit ministerium sacerdo­
tum, sed requiritur influxus familiae christianae et omnino necessaria 
est veri nominis actio catholica. 

Denique attendendum est quod in usu istarum artium technicarum 
pro bono communi, filii Ecclesiae debent libenter accipere et etiam pro­
vocare, cum debitis cautelis, cooperationem omnium hominum bonae 
voluntatis. Spiritus Sanctus per gratiam suam operatur in cordibus 
omnium hominum. Nihil mirum si homines nondum in sinu Ecclesiae 
recepti operam dent ad parandas vias Domini. Haec est illorum dignitas. 
Haec est etiam dignitas Ecclesiae, quia Spiritus Sanctus non datur nisi 
per Ecclesiam. Et ut veniamus ad puncta particularia, dicendum est 
quod in materia istorum instrumentorum, multae sunt quaestiones quae 
solví non possunt nisi cum adiumento non-christianorum, v. g. quaestio 
de decentia tam pro prelo quam pro cinema, radiophonia et televisione, 
requirit collaborationem omnium civium. In art. 80 et sequentibus 
huius schematis, valde et mérito commendatur prelum catholicum. Sed 
quando catholici sunt in infima minoritate, difficile est ut habeant com-
mentaria periodica; in his adiunctis possibile et perutile est ut catholici 
edant aliquos libros, opuscula circa iustitiam socialem, culturam, alia 
huiusmodi,3 cum collaboratione hominum non christianorum. Expe-
rientia constat plures ex ipsis valde aestimare beneficia spiritualia istius 
collaborationis et amicitiam quam fovet zelus communis. Sicut dixit Au­
gustinus: « Dilatentur spatia caritatis»! . . . 4 Dixi. 

In textu scripto tradito: 1 Adhaereo his quae nuper dicta sunt de laudibus 
huius schematis; votum tamen faciens ut, quantum possibile est, abbrevietur. 
Schema magis condensum erit maioris efficaciae. 2 deest. 3 deest. 
4 Tres heureusement, en plusieurs articles, le schema recommande la collabora­
tion entre catholiques, non catholiques et méme non chrétiens pour ce qui con­
cerne les « techniques de diffusion ». Dans le schema definitif, il est á souhaiter 
que cette idee soit maintenue, qu'elle soit affirmée avec netteté, mais avec les 
nuances nécessaires; avec prudence et discretion (il y a lieu d'éviter le mot « mis-
sionnaire », qui est interpreté par les hommes du dehors comme l'expression d'un 
prosélytisme qui les offusque, ou méme quelques fois d'une propagande poli­
tique). 

4 
E X C . M U S P. D. SANCTUS M O R O B R I Z 

Episcopus Abulensis 

Venerabiles Patres Conciliares, 

Verbis amplissimis laudanda commissio praeparatoria, quae felici­
ter praesens hoc schema exaravit, schema profecto per antonomasiam 
pastorale, cuius gravissimum momentum nemo nostrum non videt. Si 
hyperbolem non redoleat, dicere auderem opportunum fuisse Oecu­
menicum Concilium convocare vel ad hoc solum thema accurato conside-
randum studio et ad praxim deducendum. 

Perutiles iam animadversiones « ad schema perficiendum » audivi­
mus. Easdem nullatenus repetam. Liceat mihi tamen, Patrum Concilia-
rium ínfimo, breviter nonnullas addere, aliasve, forte iam in hac aula 
propositas, quasdam etiam hac ipsa sessione,1 laetanter sublineare ac 
subscribere. 

1. Circa modum exhibendi hanc doctrinam « de instrumentis com­
municationis socialis », duo 2 adnotarem: 

a) Proponatur quidem « modo positivo et optimista », i. e. non 
quasi negative — uti modus sese defendendi et mala praecavendi ex his 
instrumentis oritura — , sed uti servitium et collaborate Ecclesiae circa 
ingens hoc problema humanitatis hodiernae et tamquam opportunum 
et laudabile Dei beneficium ad Evangelium universo orbi praedicandum. 

b) Hinc schematis prooemium sit profecto, ante omnia, veluti 
Ecclesiae nuntium et invitamentum fidelibus (qui sal terrae et lux mundi 
esse tenentur), ut, Christo Domino parentes, strenue adlaborent in hoc 
fertili campo activitatis humanae, qui tanta virtualitate pollet ad bonum 
commune promovendum. Sed insimul, nuntium hoc respiciat et amplec-
tatur cunctos homines — etiam infideles — , quos profecto alloqui 
oportet sermone ipsis consentaneo et prae oculis habita, non praecise 
christiana moralitate, sed sola lege naturali... 3 

2. Alias animadversiones praeterea, dejectu temporis Concilii secre-
tariae tradam. Attamen 4 duas omissiones, ni jailor,5 quae in schemate 
apparent, concinne indicabo. 

a) Ubi agitur « de iure et officio Ecclesiae » circa praefata instru­
menta, complura quidem de iuribus Ecclesiae adnotantur, dum e contra 
silet schema de Ecclesiae officiis. 

b). Secunda omissio: desiderabile esset in schemate, sin minus 
studium prolixum de « opinione publica » in genere, ...r> saltern mentio-

nem faceré de gravi illa quaestione circa efformationem « legitimae opi-
nionis publicae intra Ecclesiam », de qua tam opportune Pius X I I , sanc­
tae memoriae, locutus est, v. g. an liceat clericis, immo et laicis, com-
mentare (« criticare ») problemata temporalia, concreta Ecclesiae. 

3 . 7 Si schema hoc a commissione competenti reformetur, optabilis 
esset, humili meo iudicio, haec nova structura: 

a) In prooemio, unica sit introductio, omissis quae initio qua-
tuor partium (nn. 6, 34 , 39 , 64) inducuntur. 

b) Proponatur doctrina generalis ex lege naturae circa instru­
menta communicationis socialis. 

c) Postea doctrina circa instrumenta communicationis in Ecclesia 
seu iuxta moraiem christianam. 

d) Postremo, quam brevissime enuntientur normae iuridicae. 
Deinde, in « epitome », seu directorio vel speciali catechismo, quasi 

« vade-mecum fidelium, de mandato Sacrosancti Concilii digesto, et pro­
múlgate », proponantur normae ampliores hac de re, modo quidem po­
sitivo et allicienti exaratae, qui fidelium ánimos suaviter moveré valeat. 

4 . 8 Tandem, nonnulli Patres locuti sunt de urgenti necessitate col-
laborationis et foederationis catholicorum, immo et christianorum om­
nium, ad efformandam magnam « agentiam publicitatis » et societates 
pro prelo christiano, cinematographeo, radiophonia et televisione pro-
movendis. Votum hoc libentissime subscribe Utinam, Deo bene opitu-
lante, ante finem secundae periodi Concilii off era tur approbationi Pa­
trum serium studium (vulgo « progetto ») a competenti Sanctae Sedis 
officio, peritorum ope, rite confectum, in quo inceptum hoc exsecutioni 
mandetur. Incuria forte nostra, et clericorum et laicorum, qui hortatio-
nibus Romanorum Pontificum tam alacriter, uti par erat, et viribus 
unitis, non ob temper avimus, proh dolor!, prelum et cinematographeum 
nata sunt et adoleverunt sine Ecclesiae, Matris et Magistrae, salutari 
ductu. Quasi impune inimicus homo zizania in orbe terrarum semina-
vit. Optandum profecto ne id quoque in posterum contingat, tam in his 
quam in ceteris communicationis socialis instrumentis. 

Faxit Deus ne diutius Ecclesiae sanctae obiiciatur filios huius saeculi 
prudentiores esse filiis lucis, etiam in instrumentis communicationis so­
cialis adhibendis. Dixi. 

In textu scripto tradito: 1 deest. 2 haec. 3 c) Schema igitur, sive 
nuntium hoc Ecclesiae — en alii destinatarii — ne obliviscatur, inter alios, arti­
fices illos validissimos, praecipuos, « opinionis publicae » mundialis (v. g. directo­
res agentiarum et moderatores ephemeridum amplissimae circulationis, ut dicitur; 
immo et eorum veluti dóminos, i. e. illi qui « pressura sua » (vulgo pressione) 

in agendas ipsas et in directores ephemeridum, cinematographei, radiophoniae et 
televisionis... Horum omnium immensam vim moralem et influxum, ideoque gra-
vissimam responsabilitatem schema respiciat oportet. Hos, sine dubio, principia 
moralia ex lege naturali dimanantia, e. g. circa « informationem » et problemata 
moralia sic dictae publicitatis, edocenda sunt. Et ipsos aliosve... alloquamur! Hos 
quoque schema nostrum sive nuntium hoc Ecclesiae illuminare et dirigere inten-
dat! 2. Fideles utique monentur de periculis et damnis quae illis obvenire possunt 
ex prelo ceterisque instrumentis communicationis socialis et ex quibusdam spec-
taculis etc.; sed monendi quoque essent de gravissimis malis, ut ita dicam, invisi-
bilibus, v. g. ex sic dicta « massificatione », frivolitate, conceptione pagana vitae... 
Haec sunt forte mala pessima quae humanae communitati instrumenta praedicta 
inferre valent. 4 3. 5 deest. 6 (i. e. de eius natura, de functione so-
ciali, de relatione cum auctoritate publica, de actuatione [«manipulationem» 
vocarem] in opinione publica, creanda ex parte sic dicti « gruppi di pressione »). 
7 4. 8 5. 

5 

E X C . M U S P. D. VILLELMUS K E M P F 

Episcopus Limburgensis 

Venerabiles Patres Conciliares, 

Liceat mihi, qui sodalis fui in gremio praeparatorio,1 a quo hoc 
schema de instrumentis communicationis socialis exaratum est, consen-
tientibus aliis quoque sodalibus supradicti gremii, Patribus Conciliari-
bus quae sequuntur proponere circa modum, quo materia huius sche­
matis apte expediatur. Triplici enim propositione omnia in unum com-
plecti posse videntur, quae in nostra disceptatione a Patribus hucus-
que et affirmanda et emendanda censentur: 

1. Schema... 2 quoad substantiam placet. Et quidem máxime conve-
nit, ut Ecclesia in magisterio Conciliari de re tanti momenti pastoralis 
expresse pertractet. 

2. Perpensis observationibus a Patribus Conciliaribus factis, extra-
hantur e schemate essentialia principia doctrinalia necnon generaliora 
lineamenta pastoralia per competentem commissionem conciliarem eo 
fine, ut — servata rei integritate — in breviorem formam redigantur et 
suo tempore suffragio Patrum subiiciantur. 

3 . Cetera vero, quae potius ad praxim et exsecutionem pertinent, 
de expresso mandato Concilii, in forma instructionis pastoralis edantur, 
cura officii de quo in n. 51 schematis, adiuvantibus ex varus nationibus 
rei peritis. Dixi. 

In textu scripto tradito: 1 gremii praeparatorii. 2 propositum. 

6 

E X C . M U S P. D. ADAM K O Z L O W I E C K I 
Archiepiscopus Lusakensis 

Circa art. 21 {pag. 214): de iure ad informationem. Puto hoc ius 
ad informationem aliqua explicatione indigere, scl. ad quamnam praecise 
informationem homines generatim ius habent? 

Homines hodie nimis frequenter motivo suae « velleitatis » moveri 
scimus: aliqua scire simpliciter non volunt — cum scire deberent — , 
ergo ius habent ad informationem, immo etiam obligationem informa­
tionem quaerendi et accipiendi; aliquando tamen homines certa scire 
volunt, et quia « volunt », putant se ius ad informationem habere, dum 
nullum ius ad informationem habent. Ex . gr. ego vehementer scire 
vellem quantum pecuniae em.mus Pater nostrae congregationis hodier-
nae praesidens habet; proh dolor!,1 puto tamen me nullum ad hanc in­
formationem ius habere. Hac de re loquor, quia praecise ius ad infor­
mationem aliquomodo clarius declarandum puto ad conscientiam eorum 
qui folia periodica edunt dirigendam. 

Puto etiam ius, immo etiam obligationem ad informationem sup-
primendam admittenda esse. Card. Suenens (omitto hoc « em.mus... 
exc.mus... », quia card. Suenens ipse nos invitavit ut haec omittamusf 
rectissime de obligatione silentii circa actiones privatas individuorum 
in publicationibus locutus est. Liceat mihi hic addere aliqua de actibus 
vere criminalibus individuorum. Permulti hodie dicunt publicationem 
criminis in ephemeridibus pertinere ad poenam pro crimine. Ego tamen 
puto talem publicationem, in maioritate saltern casuum — forte in 90 
casibus pro 100 — poenam esse nimis severam, immo sic dictam « reha-
bilitationem » eius qui crimen commisit impediré. Peccatum detractionis 
in eo consistit, quod defectum mei proximi, crimen,3 sine necessitate di­
vulgo. Estne necessitas ut ego in Africa per periodicum certior factus 
sum aliquem hominem in Australia in rixa alium occidisse? Puto publi­
cationem criminis persaepe iniuriam secum ferre, cum etiam homo sic 
dictus criminalis ius ad bonam famam totaliter non perdit. Valde gaude-
rem si in praesenti schemate, hoc clare in memoriam revocetur cum gravi 
admonitione ad editores ephemeridum ut peccatum non tantum calum-
niae, sed etiam detractionis evitent, eo magis quia per hodiernam facili-
tatem communicationis, iniuria famae illata per publicationem criminis 
fere semper gravis fit. 

Deinde,4, non una, sed ambabus manibus subsigno eis quae a 
card. Léger de laicis inter peritos hac in re adhibendis dicta sunt, quos 

card. Bea etiam peritissimos vocavit. Discussionem de laicis anticipare 
nolo, — unum tantum hic mihi dicere fas sit, nempe laicos non tantum 
obligationes, sed et iura habere — , et hic campus est ubi certe laici pe­
ri ti ius suum habent. Non semel in hac aula audivi aliquos Patres de 
iuribus Ecclesiae ex una parte et de iuribus laicorum ex altera loqui. 
Nonne melius loqueretur de iuribus et obligationibus hierarchiae et de 
iuribus et obligationibus laicorum? Quia hierarchia et laici una Eccle­
sia sumus." Identificatio hierarchiae cum Ecclesia — tam ex parte cleri 
quam ex parte laicorum — damnosam esse puto. 

Tandem? aliqui Patres votum expresserunt, ut schema praesens 
abbreviaretur. Cum tamen schema summopere mihi placet propter in-
dolem eius pastoralem, i. e. propter eius conamen ut conscientiam et 
vitam christianam eorum, qui servitio communicationum socialium in-
cumbunt, dirigat, nescio utrum hoc sine damno possibile sit. Tamen 
minutissimam abbreviationem suggero, nempe ut in art. 8, pag. 208 . . . 
— ita legimus, versu 23 et sequentibus: « Verbum enim salutis non tan­
tum per sacrorum praeconum voces, sed etiam Apostolorum, Pontificum 
Doctorumque scriptis evulgare sategit; immo vero, praesertim ut rudio-
res per sensibilia ad superna raperentur..., etc. »: puto — dico de verbis 
illis « praesertim ut rudiores » — ut haec verba omittantur. Deinde, 
art. 104, pag. 243, versu 34: « Curent etiam eadem Oficia ut radio­
phonia ac televisio scholis destinatae recte promoveantur, quae — prae­
sertim si cetera instrumenta instructionis desint — magnum habent in 
puerorum ac rudiorum eruditione atque formatione momentum »: haec 
verba: « rudiorum... ». 7 Ratio vere duplex est: 

1. Quia 8 ego ipse per sensibilia ad superna rapior, v. g. per pulchra 
cántica, per bona scaenica, immo vero etiam cinematographica spectacula 
(gratias ago Hollywood pro « F i l m » « Ben H u r » ! ! ) — et quamvis 
non puto me esse successorem alicuius valde sapientis apostoli, ut 
Ioannis vel etiam Matthaei, sed 9 tamen forte successor Bartholomaei 
qui neque Evangelium neque unam epistolam scripsit,10 nollem tamen 
ut me, Patres Conciliares, inter « pueros et rudiores » annumeretis! 

2. Quia quamvis utpote filius S. Ignatii Loyolae Officium divinum 
non cantando sed murmurando persolvo, numquam tamen auderem 
filios S. Benedicti, qui cantando tam pulchre Officium divinum persol-
vunt, « pueros et rudiores » vocare. Dixi. 

In textu scripto tradito: 1 deest. 2 deest. 3 deest. 4 deest. 
5 deest. 6 deest. 7 v. 26, verba illa « praesertim ut rudiores » et in 
art. 104, pag. 243 v. 36 et 37, verba illa « in puerorum ac rudiorum » eruditione, 
omittantur. 8 deest. fl sum. 1 0 deest. 

7 

E X C . M U S P. D. AEMILIUS T A G L E COVARRUBIAS 

Episcopus Valiis Paradisi 

Venerabiles Patres, 

Conferentia episcopalis Chiliensis, opinione generali perpensa, ni­
mis longum schema considerans, observationes ac emendationes concre­
tas, brevitatis causa, secretariae generali directe protulit. 

Interessantissimis observationibus, a Patribus propositis, auditis, 
nunc pauca dicam. 

Quoad cinematographum. 
1. Omnibus nota est ingentium oeconomicorum coetuum existentia, 

a quibus cinematographica industria controllatur, tam in eius produc-
tione quam distributione, ita verum imponentes monopolium. 

Nostra efficax actuatio urgens apparet, quae ipsam problematis ra-
dicem attingens vere christianam efficiat productionem. Omnes nostri 
nisus in unum sunt redigendi, omnes nostras vires et nationales et inter-
nationales, si opus fuerit, unientes, ad hoc ut consortium christianum 
efformemus quod cinematographicam industriam, quae alias digne et 
adaequet et superet, ita ut in commercio mundiali contendere possit. 

Sane certum est hoc ingentes involvere difficultates, attamen prae-
stans cinematographi influxus postulat ut ne quidem maxima sacrificia 
omittantur ad efficacem actionem obtinendam. 

2. Productio cinematographica ea efficitur quam spectator sua assi­
stentia postulet, ideoque indispensabile apparet clare et profunde fide­
lium conscientiam et responsabilitatem efformare ad hoc ut classifica-
tiones morales Christianas revereantur, ita ut bonorum operum produc­
tio sponte exigatur et inconvenientium impediatur. 

Hac de causa, conveniens est ut salva, pro unaquaque regione, ra­
tione propriarum conditionum in classificatione, tamen servetur ubique 
terrarum criterium commune pro classificationibus, ita ut de facto appli-
cetur classificatio internationalis quae iam adest. 

Quoad prelum. 
Hie successus a virium unione dependet; inter catholicos autem 

lamentabilis harum virium dispersio nunc reperitur. Dum laboramus 
carentia publicationum quae maximam partem hominum attingant, 
parvae consociationes ac societates disperse innúmeras publicationes 
minimi momenti edunt. 

Praecipuus scopus officiorum et dioecesanorum et nationalium est 

33 

coorcünationem et, si opus fuerit, suppressionem vel fusionem diversa-
rum publicationum promoveré, quoties efficacitas ita postulet. 

Hac in re praesertim est momentum unionis virium. Spes in suc-
cessu usus instrumentorum communicationis socialis et in eorum effi-
cacitate realitas evaderit, si inter nos in reali unione laboramus. Dixi. 

Animadversiones additae: 
Quae sequuntur emendationes potissimum respiciunt schematis ad breviorem 

formam redactionis. 
Prooemium. 
§ 2 sic mutanda proponitur: « Haec instrumenta humano generi valida prae­

bent subsidia. Homines tamen ea etiam adhibent contra divini Conditoris consi­
lium in nostra praesertim aetate nimis saeculum sapiente, in qua atheismus, existen-
tialismus et, in genere, naturalismus, vivam Dei in historia praesendam ignorant 
ac supremam stirpis humanae salutem quam máxime obnubilant ». 

§ 3 sic mutanda proponitur: «Matri Ecclesiae vero instrumenta ista plu­
rium intersunt, quia ipsa est Corpus Christi Mysticum, salvificam sui Capitis vo-
cationem ardenti animo prosequens in saeculis sive per ineffabilem incarnationem, 
qua omnia in Christo assumit naturae ac artis bona, sive per mysteriosam redemp-
tionem, qua homines ab omni malo eripere conatur ». 

§ 4 sic mutanda proponitur: « Huius ergo Sanctae Synodi Patres, ad proposita 
sibi praestituta attendentes, quaestiones praecipuas cum instrumentis communi­
cationis socialis connexas, expendendas esse censent indeque doctrinam tradere et 
generales normas statuere decernunt, quae spectent ad rectum istorum instrumen­
torum usum promovendum et ad eorum inhonestum usum praecavendum ac dam-
nandum ». 

Ratio: Emendatio § 2 vult dissertis verbis pericula hodierna significare quae, 
utpote communissima, communicationis sociaHs mediis grave damnum afierre so-
lent. In nova § 3 redactio munus Ecclesiae circa haec instrumenta ita cum Christi 
Domini salvifica mysteria coniungitur ut clarius pateat nihil aliud Ecclesiam velle 
aut faceré quam quod ipse Dominus voluit et fecit. 

Pars I . De Ecclesiae doctrina. 
Caput I . De iure et oficio Ecclesiae. 
§ 8. Pag. 208 s. Omittatur. Ratio: Non videtur necessarium in hoc capite, 

quod inscribitur « De iure et officio Ecclesiae » agere de histórica adimpletione 
officiorum. Res etenim et nota est et, si in ea immoretur, sapit elationem, quod 
máxime nonnullis displicet. 

§ 9. Pag. 209, lin. 5, sic incipiat: « Unde Ecclesiae praxi et... ». Ratio: Patet 
ex omissione § 8. 

Lin. 9, ante verbum « quatenus » addatur « praesertim ». Ratio: Ad vitan-
dam interpretationem limitativam orationis. 

Lin. 16, oratio brevietur, omissis verbis a « cuiusvis » usque ad « utendi ». 
Ratio: Quia ius Ecclesiae sufficienter in lin. 8 exprimitur. 

§ 11. Totus omittatur et pro eo novus textus proponitur: « Ecclesia libenter 
et Status et privatorum partes in bono communi promovendo agnoscens, eorum 
etiam ad instrumentorum communicationis socialis usum ius declarat, et quidem 
ea ratione ut eius exercitium revera ad hominum societatisque profectum confe-

rat ». Ratio omissionis est quia textus schematis iam sufficienter in § 5 prooemii 
invenitur, saltern quoad substantiam. Pro novi textus introductione ratio est ne 
Ecclesia semper videatur de suis iuribus tantum loquens. 

Caput I I . De ordine morali obiective servando. 
Omnia quae in §§ 12 ad 18 edicuntur breviori hoc textu declarari possunt: 

« In diiudicando bonum vel malum instrumentorum usum, Patres Concilii prae-
primis obiectivi ordinis moraiis primatum omnibus tenendum edicunt. Ad rectum 
vero iudicium morale ferendum in implicatis quaestionibus moralibus ex usu in­
strumentorum communicationis socialis ortis vel orituris, tria sunt coniunctim 
consideranda: ratio scilicet agendi ipsorum instrumentorum propria, ex qua vel 
propter vim fascinatoriam vel propter eorum potius ad homines in numerum coa-
cervatos aptationem, libertad, cultui, navitatique, turn singulorum hominum turn 
societatis, pericula odd possunt; contentum deinde horum instrumentorum ope 
communicatum, quod dum laude dignum sit si Dei honorem colat, salutem ani­
marum faveat et humanae familiae profectui inserviat, erit e contra reprobandum 
si iisdem sese opponat vel vitia cohonestare audeat; adiuncta denique seu circum-
stantiae omnes, in quibus ipsa communicatio perficitur ». 

§ 2 1 . Pag. 214, lin. 14 ad 16: Videntur posse omitti verba a « Publica » usque 
ad « hominibus », brevitatis causa. 

Post § 21 textus sequens addendus proponitur: « (De muñere formativo ar­
tístico et sociali). Principium altissimum in mediis communicationis socialis uten-
dis est hominum quoad spirituales valores efformationem procurare, ita elementa 
eisdem recta proponendo ut et aesthetice et ethice pulchrum ac bonum quaerere 
discant. Sola ergo lucri spes ratio esse non potest haec instrumenta adhibendi 
quin eo ipso et passiones stimulentur et eorum usus in educationis atque culturae 
detrimentum vergat ». Ratio: Opportunum videtur principium edicere de muñere 
etiam naturali usus horum instrumentorum nec non de vera formatione et non tan­
tum informatione procurandi. 

§ 22 et § 23 . Ita breviari possunt: « Cum factum sit ut arduae controversiae 
in praesentiarum increbrescerent de rationibus quae intercedunt inter artis iura, 
ut aiunt, et legis moraiis normas, primatu ordinis moraiis declarato, Patres Concilii 
haec recolunt: turn artifices turn receptores, homines cum sint, semper legis mora­
iis imperio obstringi. Ea ergo libértate legitime utantur oportet quae est vera ho­
minum libertas, quae scilicet postulat ut omnes adhibeantur opes quae ad virtutem 
humanaeque naturae perfectionem conferre possint ». 

§ 24. Omittatur periodus a « Ne ergo, ludiere » usque ad « scandalum venit » 
scilicet, finem paragraph! Ratio: Quia enumerationes et exempla in documento 
conciliari minus placent. 

Caput I I I . De singulorum civium atque saecularis potestatis officiis. 
§ 25 tota omittatur. Ratio: Brevitatis causa et quia alias iam idem dicitur. 
§ 26. Pag. 217: Omittantur orationes a lin. 16 (« Ideoque ») usque ad finem 

paragraphi. 
§ 27. Pag. 218: Omittatur a verbo « Vir » (lin. 2) usque ad finem. 
§ 28. Omittantur verba a « qui omnes » usque ad finem paragraphi (linn. 16 

ad 19). 
§ 29 et 30. Sic breviari possunt: « Attamen praecipuum morale officium in 

recto instrumentorum usu communicationis socialis respicit eos qui, ex suscepto 
muñere, circa haec instrumenta operam praestant. Eorum itaque erit, oeconomicas, 

vel políticas, vel artis rationes ita moderari ut bono communi turn religionis turn 
humanae culturae prospiciant». 

§ 31 ad 33 sic breviari possunt: « (De auctoritate civili). Civilis auctoritas 
hac etiam in re peculiaribus officiis obstringitur ratione boni communis cui haec 
instrumenta ordinantur. Eius enim, pro suo muñere, est informationis veram iu-
stamque libertatem defenderé atque tutari; religionem, culturam, artes fovere; re-
ceptoribus in suis legitimis iuribus patrocinad; optima quaeque communicationis 
socialis incoepta adiuvari, praesertim ea quae a mercenariis negliguntur; et horum 
instrumentorum disciplinae per iustas leges vigilanter consulere, ita tamen ut 
civium iura tueantur. 

8 

E X C . M U S P. D . SEBASTIANUS SOARES D E R E S E N D E 
Episcopus Beirensis 

Em.me Praeses, praeclarissimi Patres, amplissimi Observatores, 

Aliquas et brevissimas mihi liceat observationes faceré relate ad 
nn. 66 et 68 et simul ad n. 83 huius schematis de instrumentis commu­
nicationis socialis. 

1. Nemo non videt quod folia diaria ab Ecclesia edita et directa, 
maximi momenti sint in omnibus terrae continentibus, sed specialissimo 
modo in territoriis missionum Africae quae magna et profunda attingun-
tur evolutione. Attamen, folia sustinere diaria cum aspectu moderno, 
et universalem et semper actualem praebentia informationem, ita ut 
technice illa inferiora non sint aliis diariis Ecclesiae non pertinentibus, 
reverá munus difficillimum est. Ego loquor experientia personali. 

Etenim, non semper maxima dificultas est in pecuniae insufficientia 
neque in personarum penuria aptarum talibus officiis, sed praesertim 
in organizationis deficientia alicuius entitatis, quae opus illud reverá 
complexum efficaciter constituere debeat. Propterea vobis propono, Pa­
tres Conciliares, quod de hoc consors conspiratio diligenter promovea-
tur. Tempus non perdamus cogitando quid de hac re fecisset S. Paulus 
si nunc in mundo 1 rediisset, quia verum hoc est futuribile. Sed, e con­
trario, attente perpendamus quid hodie a nobis faciendum est. 

De obiecto hoc, iam vobis postulatum est auxilium materiale pro 
missionibus, sed modo valde genérico et abstracto. Nunc mihi liceat ali­
quid concretum et determinatum praesentare vobis ut valde desideran-
dum et urgentissime efflciendum pro territoriis missionum, relate saltern 
ad aliqua instrumenta communicationis socialis. 

In his locis Ecclesiae valde interest quod internationalis catholica 
stabiliatur organizatio, quae de prelo, scl. de foliis typis impressis, sive 

diariis, sive periodicis agat et efficaciter et rationabiliter auxilium prae-
stet praesertim missionibus, his modis sequentibus: 

a) Agentiam catholicam constituere vel aliam iam exsistentem 
perficere pro universali informatione communicanda, quae, eodem modo 
ac magnae agentiae actuales, informa tiones illas universo mundo trans­
mittal directe et de se, ita ut illae ubique orbi terrarum recipi pos­
sint per illud quod lingua vulgari « teletype » vocatur. Si ex hoc Conci­
lio talis agentia oriretur, discussio de hoc schemate iam perutilis esset. 

b) Technicos mittere qui per aliquot tempus mechanicos in loco 
efforment ac perficiant ita ut hi de modernis machinis typographiae et 
imaginum praeparandarum agere discant. 

c) Immo, peritos emitiere qui, in varus locis, alios peritos prae-
parent ut bene et sapienter et progressive administrent res oeconomicas 
illius entitatis quae de magnis expensis cum istis foliis occupatur. Saepe 
saepius organisationes istae difficultates materiales inveniunt et post 
brevem et dolorosam existentiam pereunt non tantum quia possibilitates 
oeconomicas non habebant sed quia tales possibilitates efficere et lucra­
tive administrare omnino ignorabant. 

2. Nunc de prelo loquendo prosequor, sed relate tantum ad ephe-
merides hebdomadarias, mensiles et alias eiusdem generis. Valde fre­
quenter publicationes istae multiplicantur et per veram generationem 
spontaneam reproducuntur, ita ut omnibus conditionibus necessariis ca-
reant pergendi et cum profectu progrediendi in futurum longinquum. 
Magnae et insuperabiles difficultates oriuntur, tum ex parte materiali 
turn ex parte scriptorum et aliorum peritorum de quibus supra iam 
dixi. 

In hoc autem affirmando, prae oculis non habeo ephemerides paroe-
ciales et alias similes, quae de se et propter suum finem apparatum ma­
gnum non habent, sed tantum illas ephemerides, v. g. de rebus mis­
sionariis tractantes. Uniuscuiusque coetus missionarius, vel ad missio-
nes quocumque modo respiciens, ephemeridem propriam edere volunt. 
Attamen, quid melius esset: typis dare multas et multissimas ephemeri­
des sed, ut ita dicam, vera et profunda phthysi affectas, quoad chartam, 
scripta, informa tiones, imagines et ita porro; vel, pro unoquoque territo­
rio vel natione, paucas, fortasse unam edere, tamen cum apparatu valde 
actuali et accurato, et simul cum forma pulcherrima et vi apostólica? 
Nonne Pius X I I , veneratissimae memoriae, exhortando catholicos, illos 
incitavit ut non solum vita et moribus, sed etiam in suis professionibus 
optimi esse deberent? 

Ergo vobis propono, Patres conciliares, Concilium Vaticanum I I 
votum emittat ut omnes responsabiles pro parvis ephemeridibus de ea-

dem re tractantibus, cum magno animo aciem unicam, quidem ordinatam, 
constituant, tales publicationes ad unam vel paucas reducentes, et ita 
ut,2 spirituum unione et instrumentorum communicationis socialis fusio­
ne, in omni orbe terrarum, reverá efficientius veritatem faciant in cari­
tate. Et iam dixi. 

In textu scripto tradito: 1 mundum. 2 deest. 

9 
E X C . M U S P. D . AURELIUS D E L P I N O G Ó M E Z 

Episcopus Illerdensis 

Em.me Praesul, venerabiles Patres Conciliares, 

Non sine gaudio agnoscendum est in congregationibus diebus anteac-
tis celebratis exstitisse magnam concordiam in sinceris laudibus schemati 
tributis, quibus non obstantibus, unanimiter eiusdem profusio visa est. 
Quapropter prudentissime proposita fuit distinctio inter fundamentales 
quaestiones et alias quibus accidentalia attinguntur, ut illae a Concilio 
accurate tractarentur et haec alicui commissioni mittantur. Omnes liben-
ter audivimus optata statim ad praxim reduci. 

Ante omnia a Concilio proclamandum est certissimum Ecclesiae ius 
in his quae ad possessionem instrumentorum communicationis socialis 
necnon ad rectitudinem et moralitatem in eorum usu sine ulla limita-
tione pertinet. Hoc ius evidentissime apparet: primo ex instrumento­
rum communicationis socialis origine. Plena ratione id dici potest quod 
nostri apologetae, primis saeculis, sapientibus paganis dicebant: nostra 
est scientia vestra, peculiariter ad nos pertinet, quia attigistis lumine 
rationis, quod e Verbo accepistis, Verbumque, caro factum, est Christus, 
conditor atque caput invisibile huius Ecclesiae, quam vos persequimini. 
Humilitate, discrimine sancto, sinceroque amore, sapientes omnes tra-
here ad earn mentem debemus, ut clare perspiciant omnia inventa ab eis 
adepta esse facultatum ope ex Deo acceptarum; his, inquam, faculta-
tibus sunt consecuti, quas Deus servat, et quibuscum ut prima causa 
omnibus actibus cooperatur, ideoque haec inventa scientifica et technica 
offerenda, animo grato et generoso, Deo Domino nostro, Verbo Incar­
nate, Sanctae Ecclesiae, neque unquam pati debent haec inventa 
immoralitate et scandalo foedari vel diabolo eiusque sequacibus inser­
vire, deplorabili animorum damno et universorum totius humanitatis 
bonorum incredibili detrimento. 

Idipsum patet si ad indolem instrumentorum communicationis so­
cialis sedulo attendamus. Sunt etenim splendidissima media mirae ef-
ficaciae ad fraternam societatem universorum hominum inter se foven-
dam necnon individuorum, familiarum et multitudinum populorum et 
totius orbis nationum bonum et veram pacem obtinenda et firmanda, 
et nemo est qui non videat talia media curae et sollicitudini Ecclesiae 
esse subiecta, quae diligentia et summo zelo intendere debet animarum 
salutem et gloriam Dei, propter quam omnia condita sunt. 

E t fatendum est hac in re solas normas Ecclesiae, in eo quod ad 
rectitudinem et moralitatem pertinet, esse suprema auctoritate suffultas 
et ab omnibus observandas. Quia sola Ecclesia in rebus fidei et morum 
est magistra infallibilis. Propterea omnibus hominibus, non exceptis 
auctoritatibus civilibus, cum prudentia, suavitate et paternali caritate 
suadendum est ut normas illas reverenter adimpleant. Si exhortationes 
nostrae non audiantur, hoc factum lugendum iudicio Dei magnanimiter 
relinquatur et pro certo habeamus quod hic agendi modus non erit sine 
ineffabilibus apostolicis effectibus. 

Non desunt qui affirmant Ecclesiae non esse finem recreationis seu 
oblectationis in usu instrumentorum communicationis socialis fovere. 
Quibus respondendum est recreationem honestam et moralem ad ordi-
natam vitam christianam iuvare, ut videre est in seminariis, collegiis, 
novitiatibus religiosorum. Proinde etiam pro fidelibus cum omni zelo 
fovenda est. 

Agnita libentissime instrumentorum communicationis socialis effi­
cacitate in limine formationis moraiis et in apostolatu, omni cura caven-
dum est ne negligantur media principalia muneris pastoralis, ut oratio, 
praedicatio, Missa et participatio sacrificii, sacramentum poenitentiae, 
devotiones quotidianae, exercitia spiritualia, opera caritatis et alia huius 
generis. Sacerdotes qui ita agerent, inferrent magnam offensam suo sa-
cerdotio, cum scandalo et magno damno spirituali fidelium et non sine 
periculo suae supernaturalis salutis. Ad haec permagna mala vitanda 
multum conferret constitutio commissionum specialium ex fidelibus se-
lectis, quae de hac re curarent, sub sacerdotum prudenti tutela et oppor­
tune labore. 

Maximi momenti censemus Concilium urgere ut in unaquaque pa-
roecia, dioecesi et natione coetus adsit cui cura sit perficiendi omnia 
quae ad rem pertinent, prout in approbatione huius schematis statuan-
tur. Hic coetus deesse non debet in civitate quae eligatur ut sedes apo­
stolatus internationalis. Haec civitas, humili animo iudico, Romam esse 
deberé sexcentis ex causis, quas enumerare supervacaneum est; unam 
tantum adducam: Romam Summi Pontificis sedem esse; quae ratio super 

omnes eminet et omnes comprehendit. Quis, ut decet, aestimare poterit 
opus immensum quod exsequi possemus, si nos omnes fide, caritate et 
spiritu sacrificii necessario hoc officium aggrederemur? Quis ponderare 
poterit, ut exemplo utar, eventa quae consequi possent in ordinatione 
morali et spiritu christiano cinematographei, si omnes episcopi expresse 
convenirent ut, quavis ratione, in nulla dioecesi orbis terrarum prospi-
ceretur in cinematographeis catholicis ulla pellicula expers conditionum 
moralitatis et spiritus christiani ab Ecclesia insiti? 

Etiam meminisse iuvat de exemplo nobis, sacerdotibus, religiosis, 
seminaristis dando in hac materia; nobis vitandum est profecto maxima 
cautione quidquid his dictis repugnet, scandalo esse possit sive iustae 
admirationi fidelibus aliisve personis. 

Fatendum est iudicia esse devia quae in frugem viam sunt addu-
cenda. Nec desunt qui sine ulla intermissione libertatem atque iura per-
sonae memorent. Clamandum est peccato nullam libertatem moralem 
esse. Libértate physica peccandi homines fruimur, et talis libertas vali-
dius argumentum est propriae imperfectionis, propriae miseriae. Deus 
libértate peccandi sive physica sive morali caret, quia est bonitas summa, 
sanctitas infinita, talisque in eo libertas, negatio sui ipsius esset. Deum 
igitur imitemur hanc nostram peccandi libertatem compescendo; hoc 
modo Deum... 

Praeses: Habe me excusatum, Pater, tempus tibi concessum elap-
sum est. 

Orator: ... Deum sequemur, similes ei erimus, quae imitatio et si-
militudo vividior gloria erit, maxima nostrae personae sublimatio. 

In textu scripto tradito: 1 (Omnia vestra sunt, vos autem Christi, Christus 
autem Dei). 

10 

E X C . M U S P. D. A N D R E A S S A N A 
Episcopus Akrensis 

Venerables Peres Conciliaires, chers Observateurs, 

D 'abord je m'excuse de parler en francais, parce que je ne peux 
pas m'exprimer bien en latin. 

II s'agit de de instrumentis communicationis socialis. Tout de suite, 
je m'empresse de dire que ce schema me parait bon 1 et que je ne veux 
nullement le critiquer. Qu'il me soit permis de faire seulement quelques 
remarques genérales, sur le sujet. 

1. Position d'un probléme. Ce sujet n'a pas été traite tel quel dans 
aucun Concile cecuménique, pour la simple raison que la plupart des 
moyens dont parle le schema n'existaient pas. C'est done un terrain 
nouveau, d'ailleurs tout different des autres parties á traiter dans le 
Concile. 

I l est tres bien, il est méme nécessaire de prouver le droit de la 
Sainte Eglise dans ce domaine, et de donner de tres sages directives. Mais 
le domaine est, par excellence, un domaine d'action; il ne suffit pas d'en 
prouver le droit et méme de donner des directives. II s'agit de descendre 
réellement á Taction et de disputer aux moyens de communications so­
ciales profanes, les ames et les cceurs de nos fidéles. En effet, nos fidéles, 
nous le constatons tous les jours, abandonnent nos églises et nos sanc-
tuaires, pour aller au cinema ou pour assister á la radio ou á la television. 
Le sujet que nous traitons est done tres important par rapport au temps 
actuel; parce qu'il y va de l'attachement des fidéles á leur Eglise et á 
leurs pasteurs et par la au Pasteur Supreme, le Christ. Quoique le fait 
de traiter ce sujet, comme disait l'exc.me Rapporteur, est un repos pour 
les Peres Conciliaires, cependant cela ne diminue nullement son impor­
tance capitale. 

2. Les faits. Les chiffres que l'exc.me Rapporteur donnait, parlent 
mieux que tous les discours: plusieurs müliers d'auditoires cinémato-
graphiques, ou postes d'émission de radio et de television, avec des 
centaines de millions d'auditeurs chaqué jour. Et presque tout cela en 
dehors de la religion et tres souvent contre la religion et les bonnes 
mceurs. Pourtant, la oü Dieu ne régne pas, c'est satán qui régne. Nous 
avons, il est vrai, un enseignement religieux dans les églises et dans les 
écoles; et encore cet enseignement est loin d'etre suffisant; les families 
et les masses nous échappent presque totalement. I l est temps de les 
conquerir, je peux dire qu'il devient méme tard. Par rapport á ees 
centaines de millions d'auditeurs des moyens profanes, le nombre de 
ceux qui bénéficient de nos moyens religieux est insignifiant. Par ail-
leurs, nos savons combien les scenes et les discours entrainent les audi-
teurs au bien ou au mal. 

3 . Le remede. 
a) Dans le domaine du cinema, un bon travail se fait dans divers 

pays, cependant il laisse encore á désirer; en effet les films religieux 
pourraient étre multiplies et méme plus souvent exposes. Le monde 
a soif des choses religieuses; méme dans notre pays, l'Iraq, oú la gran­
de majorité des habitants ne sont pas chrétiens, les salles du cinema sont 
archipleines quand des films religieux y sont exposes, tels que « Quo 
Vadis » et « Le Roi des Rois ». 

b) J'espére que les responsables de la Radio Vaticane encoura-
geront le reste du monde catholique en portant á cette emission quel-
ques ameliorations. En effet, le travail fait par ce poste d'émission est 
excellent, mais á mon humble avis il peut étre amélioré. II est vrai que 
la Radio Vaticane donne les resumes des lettres et des discours du 
Tres Saint Pére; comme aussi elle diffuse les nouvelles du monde catho­
lique en des dizaines de langues chaqué jour; de méme elle fait entendre 
quelquefois de petites instructions religieuses; mais ce programme peut 
étre élargi, afín qu'il embrasse tous les cotes religieux, par exemple: 
presenter des scenes de la Bible — il y en a tant á presenter — , faire 
connaitre aux fidéles l'histoire de l'Eglise, surtout la vie des Saints, 
parler de la liturgie de l'Eglise, etc. 

c) Les responsables de la diffusion radiophonique dans le Vati­
can pourraient penser á creer aussi un poste d'émission télévisionique 
avec un programme identique ou different de celui de la radio. 

d) Chaqué diocése, n'ayant pas les possibilités requises, ne peut 
pas remédier, tout seul, au mal; mais dans chaqué pays chrétien, la Hié-
rarchie ecclésiastique pourrait étudier le probléme et y porter remede. 
Ainsi tous les dioceses d'une nation chrétienne pourraient s'entendre 
et creer un poste d'émission de radio ou encore de television. E t ees 
postes d'émission marcheraient dans la méme ligne que celle du Va­
tican. Et alors les fidéles qui ne voudraient pas perdre leur temps á 
entendre une emission profane qui leur ferait du mal, pourraient profiter 
de leurs loisirs pour entendre ou voir quelque chose de religieux qui leur 
serait profitable aussi bien corporellement que spirituellement. Dixi. 

In textu scripto tradito: 1 excellent. 

11 

E X C . M U S P. D. ALEXANDER FERNÁNDEZ FEO-TINOCO 
Episcopus S. Christophori in Venezuela 

Venerabiles Patres, 

Nomine Praesulum Conferentiae episcopalis de Venezuela, ut eo­
rum mentem aperiam, loquor. 

1. Omnia quae in schemate exponuntur, profecto laudanda et pro­
banda videntur. Nihilominus, quemadmodum a pluribus Patribus iam 
dictum est, exoptamus ut brevitati consulatur. 

2. Itaque, nobis placebit si, facta declaratione de momento et effi-
cacitate instrumentorum communicationis socialis in Ecclesiae et civilis 
societatis vita, reliqua schematis materia, non singulatim sed simul sum-
matimque pertractetur, instituendo nempe principia moralia quibus ho­
rum instrumentorum usus ordinari oportet et concise et perspicue defi­
niendo iura et officia turn Ecclesiae, turn civilis potestatis, turn singulo-
rum civium fideliumque, necnon eorum qui his instrumentis operam 
praestant. 

3 . Insuper, personae humanae dignitas, quae saepissime horum in­
strumentorum usu laeditur, aperte doceri decet. Dixi. 

In textu scripto tradito: \Subscripserunt etiam'] J . Humbertus card. Quintero, 
archiepiscopus Caracensis; José All Lebrun, obispo de Valencia; Chrysanthus Mata 
Cova, episcopus Cumanensis; Dr. Crispulo Benítez Fontúrvel, obispo de Barqui-
simeto; A. Ramirez, obis. Maturin; Felicianus Gonzales, ep. Maracayensis; Án­
gelus Perez C, episcopus Barcinonensis; Iosephus Leo Rojas, episcopus Truxil-
lensis; Dominicus Roa Perez, episcopus Maracaibensis; Aloisius Henriquez, epi­
scopus aux. Caracensis. 

12 

E X C . M U S P. D. FRANCISCUS SIMONS 
Episcopus Indorensis 

Venerabiles Patres, 

Breviter unum tantum animadvertere velim, sed, ni fallor, magni 
momenti practici. In hoc schemate, Ecclesia ius sibi vindicat praedi-
candi et promulgandi veritatem, quod quidem ius... 1 saepe nomine ca­
tholicorum, ut civium, vindicare debemus. Ius tale hodie facilius urgeri 
potest et nomine iurium fundamentalium hominis ab Organizatione 
omnium Nationum agnoscitur. 

Sed non oblivisci possimus 2 usque in ultimum hoc tempus nobis 
obiici quod Ecclesia sibi utique haec iura vindicat ubique terrarum, sed 
quod eadem Ecclesia aliis iura haec deneget si ipsa in possessione est. 
Bona fides Ecclesiae in hac re multis in suspicione est. Haec suspicio 
fortasse solummodo sollemni declaratione Concilii3 removeri potest. 
Ideo, perutile esse puto si huic schemati aliqua addantur de libértate 
exprimendi suam convinctionem quae omni homini ex titulo liberae 
suae personalitatis, vel ex obligatione et iure sequendi suam conscientiam 
etiam erroneam, agnosci debet. Tractatio huius materiae facilis certe 
non est, sed mundus hodiernus mérito a nobis exspectat ut iura fun-

damentalia omni personae inhaerentia sub hoc respectu clare formule-
mus et praedicemus. 

In hac re anxietatem nimiam a nobis abiiciendam esse videtur. Sa­
cra Ecclesia4, primis saeculis christianis magnam partem mundi occi-
dentalis ad Christum duxit5 sine ulla protectione auctoritatis civilis et 
eadem Ecclesia 6 saeculo x u et x i u floruit7 cum libértate expressionis 
liberaliter concessa... 8 Si Ecclesia positive bonum promovet, plus facit ad 
praeveniendum et vincendum malum quam si malum supprimere conatur. 
Nam 9 malum in bono vincitur. Omne praevenire malum nec possumus 
nec debemus. Ipse Christus in parabola zizaniorum nos admonet ne, 
zizania eradicantes, bonum semen simul eradicemus. Conari debemus ut 
omnibus mediis, quibus Ecclesia in suis membris praesertim laicis di-
sponere potest, totaliter utamur pro bono generis humani, quod mun­
dus iure a nobis exspectare potest10 et quo, modo efficaciori, veritas 
et caritas in mundo promoventur. Dixi. 

In textu scripto tradito: 1 (uti arch. Djakartensis iam bene notavit). 2 ne 
obliviscamur. 3 Solummodo solemni documento Concilii haec suspicio. 4 De 
cetero, nec oblivisci debemus sacram Ecclesiam. 5 duxisse. 6 eandem 
Ecclesiam. 7 floruisse. 8 Anxietatem nimiam a nobis abiiciamus. 9 deest. 
1 0 exspectat. 

Secretarius generalis: Rogantur universi Patres ut ad sua loca re-
deant, quia prope em.mus card, praeses aliquid rogandum habebit. Igitur 
rogantur omnes ut ad sua loca redeant. 

13 

E X C . M U S P. D. IOANNES PETRUS ZARRANZ Y P U E Y O 

Episcopus Placentinus in Hispania 

Venerabiles Patres, 

Schema magnopere placet. Eius argumentum est maximi momenti, 
maximae actualitatis, ut iam dictum est, maximae utilitatis, immo urgen-
tissimae necessitatis, praesertim nostris temporibus. Quippe quod inti-
mam relationem dicit ad quaestiones vitales et transcendentes, ut sunt 
quae respiciunt dignitatem et integritatem spiritualem humanae perso­
nae, immo totius generis humani. 

Audivimus hoc mane de laudibus instrumentorum. Adhaereo his 

laudibus ex corde, sed nunc audietis de periculis horum instrumen­
torum.1 

Nemo est qui ignoret quot et quam immanes iniuriae et vexationes 
contra dignitatem 2 personae humanae nimis frequenter obvenerint, oc­
casione mirifici progressus technici instrumentorum socialis communica­
tionis: non quidem ex eorum usu legitimo, ut palam est, sed ex lugendo 
abusu, unde, per pressuras seu pressiones ideológicas, per subtiles influ-
xus psychologicos, per obsessivas suggestiones publicitarias, per infor-
mationes fallaces vel partíales, per multiplicata spectacula,3, per exacer-
bationem « propagandae », quae dicitur... 4, practice subsequitur apud 
multos, ne dicam semper, illa horrenda « cerebri lotio », sed utique de-
minutio evidens 5 et quandoque fere totalis abdicatio personalitatis et 
conscientiae. Tristissima nimis 6 testimonia nobis offert huius saeculi 
historia, ut in hac re amplius immorari teneamur... 7 

Schema nostrum in diversis numeris explicite... 8 mentionem facit 
de vi psychologico-sociali horum instrumentorum, et de periculo quod 
secum ferunt (nisi prudens usus illorum fiat), efficiendi hominem-mas-
sam, homines gregarios, potiusquam personas propriae dignitatis ac li-
bertatis conscias et compotes. Inde explican potest cur possessio horum 
instrumentorum tam avide 9 ambiatur ab his qui in multitudines in-
fluxum exercere cupiunt; quique, de facto, ilia possidere exclusive cu-
rant diversis modis monopolisticis, ut non raro Status, asserentes illis 
uti « ad educationem populi »; et alii quoque potentes coetus ad fines 
ideológicos diversos,10 vel publicitarios, vel oeconomicos, vel politicos, 
vel sociales... 1 1 prosequendos, quandoque veram et gravem aggressio-
nem committentes contra iura et dignitatem essentialem humanae per­
sonae. 

Sed notandum est quod in schemate... 1 2 , adducitur tamquam funda-
mentum officiorum Status hac in materia eius functio relate ad « leges 
morales, ad públicos mores, ad morum integritatem, ad bonum com­
mune, ad profectum civium, ad salutem reipublicae, ad progressum so­
cietatis, ad . . . 1 3 praesidium iuniorum aut incultorum, ad reverentiam 
pueris et iuvenibus, ad religionem, ad culturam, ad artes ». Et tantum-
modo semel loquitur, et quidem veluti obiter et per transennam, « de 
dignitate hominis » et de « iuribus personae humanae » (in nn. 21 
et 7 9 ) . . . 1 4 Unde, mea opinione,15 desideratur explicitior declaratio hac 
in re. 

. . . 1 6 Cum dignitas et integritas spiritualis 1 7 personae humanae sit de 
facto fundamentum ultimum, radix et origo « iurium personae huma­
nae », immo 1 8 quam máxime opportunum videtur 1 9 ut haec integralis 
dignitas personae non modo proclametur explicite, sed etiam, prout re-

vera est, proclametur fundamentum et radix et finis et limes 2 0 totius 
boni communis et Reipublicae salutis; et proinde finis iurium et officio­
rum potestatis civilis, etiam relate ad instrumenta diffusionis, quae 
nonnisi ad fovendam, et iuvandam, et defendendam, et protegendam 
personam humanam possunt adhiberi et debent adhiberi. 

Adde, ut concludam,21 quod in titulo cap. I l l dicitur solummodo 
« De singulorum civium atque saecularis potestatis officiis », dum melius 
dici deberet: « D e ... iuribus et officiis ». 

Concludo: Mea humili opinione, interest quam máxime ut huius­
modi dignitas, integritas et iura (simul cum officiis) humanae personae 
omni vigore, et ut ita dicam, omni solemnitate, in hoc schemate, expli­
cite proclametur a Concilio. 

Sic novum ac pretiosum doctrínale fulcimentum haberemus hac in 
materia tam actuali ac momentosa, non solum adversus conceptionem 
totalitarian! Status (nostri saeculi gravissima lues), sed etiam adversus 
conceptiones liberaHsmi, qui, quantum potest, e contrario intendit de-
vitare interventum Status in personae humanae iuribus defendendis et 
tutandis. 

Itaque, qua par est reverentia, proponere auderem ut in schemate 
inseratur, veluti primarium principium, in n. 2 5 , haec vel similia 
verba: « Cum persona humana sit fundamentum et radix totius ordinis 
moralis, de eius dignitate et spirituali integritate colenda, fovenda ac 
tutanda, quam maxima cura necesse est habeatur ab omnibus in usu in­
strumentorum socialis communicationis ». Dixi. 

In textu scripto tradito: 1 leves imperfectiones quae in ipso observantur, de 
facile corrigi possunt. Sic — ut alias omittam — ipse titulus, qui forsan magis 
placeret si diceret: « de instrumentis socialibus diffusionis », cum vox diffusio 
aptior videatur ad exprimendam communicationem idearum. Schema continet, et 
doctrinam solidam et locupletem, et plurima feliciter expressa: praesertim vero 
talem prae se fert opportunitatem, ut omnino dignum existiman debeat quod in 
hoc Concilio Oecumenico proponatur atque de ipso sedula cura et attentione di-
sceptetur. Schematis argumentum est maximi momenti, nostris praesertim tem­
poribus; eius proinde pertractatio dicenda est maximae actualitatis, maximae utili-
tatis, immo urgentissimae necessitatis. Si unumquodque Conciliorum peculiaribus 
sui temporis erroribus et moralibus periculis obsistere, et remedium apponere de-
buit, hoc Vaticanum II Concilium non potest quin gravem attentionem praebeat 
argumento de quo in schemate nostro: argumento, inquam, quod intimam rela-
tionem dicit ad quaestiones tam vitales, tam actuales, tam transcendentales, ut 
nimirum respiciant dignitatem et spiritualem integritatem humanae personae, immo 
generis humani totius. 2 (hisce nostris temporibus) dignitati. 3 spectacula 
cinemacographica. 4 etc. etc. 5 deest. 6 deest. 7 nec deest expe-
rientia quotidiana. 8 (cf. 14-19, 24, 66-67, 84, 95-97, 107-109). 9 se-

dulo. 1 0 deest. 1 1 etc. 1 2 (cf. n. 21 , 31-33, 79, 93 et 99). 1 3 mo­
rale. 1 4 in eadem linea seu modo parallelo. 1 5 deest. 1 6 Nunc vero. 
1 7 deest. 1 8 non satis expressa apparet in schemate. 1 9 videretur, mea 
opinione. 2 0 quoque. 2 1 deest. 

Secretarius generalis: Cum materia constitutionis de instrumentis 
communicationis socialis satis illustrata et enucleata videatur, em.mus 
card, praeses proponit amplissimo huic coetui an placeat a disceptatione 
cessare. Illi, quibus placet, surgant. 

' [Post aiiquantulum~\ 
Sedeant omnes. Ut iam dixi, crastina proponetur aliqua motio circa 

schema disceptatum. Nunc fit transitus ad aliud decretum, iam prae-
nuntiatum de Ecclesiae unitate: ut omnes unum sint. 

Pag. 251 ita incipit: « (Opus Redemptionis). Conditor et restitutor 
generis humani, Deus verus et unus, elegit nos (in Christo) ante mundi 
constitutionem ut essemus sancti et immaculati in conspectu eius in 
caritate, id est in communione cum ipso et inter nos homines, quia 
Deus caritas est, et reliqua... ». 

Relator erit em.mus ac rev.mus D. card. Hamletus Ioannes Cico-
gnani, a publicis Ecclesiae negotiis. 



DISCEPTATIO 

1 - SCHEMA D E C R E T I 
[251] D E ECCLESIAE U N I T A T E « U T OMNES UNUM SINT » 

1. [Opus redemptionis]. Conditor et restitutor generis hu­
mani, Deus verus et unus, « elegit nos (in Christo) ante mundi 
constitutionem ut essemus sancti et immaculati in conspectu eius 
in charitate » (Eph. 1, 4 ) , id est in communione cum Ipso et 

5 inter nos homines, quia « Deus charitas est » (1 lo . 4 , 16) , « et 
hoc manda turn habemus a Deo, ut qui diligit Deum diligat et fra-
trem suum » (1 lo . 4 , 2 1 ) . Per peccatum, quod est odium ( lo . 15, 
22-25) , homines seiuncti sunt a Deo et ab invicem, sicut testatur 
historia generis humani, in Libris Sanctis enarrata. Per mortem 

IO et resurrectionem Iesu Christi facta est « nova creatura » (2 Cor. 
5 , 17; Gal. 6, 15) , « ubi non est Gentilis et Iudaeus, circumcisio 
et praeputium, barbarus et Scytha, servus et liber, sed omnia et 
in omnibus Christus » (Col. 3 , 11 ; cf. 1 Cor. 12, 13 ; Gal. 3 , 28 ) . 
Induentes Christum ut Novum Hominem per baptismum (Gal. 

is 3 , 27 ; Eph. 4 , 2 4 ; Col. 3 , 10) , fideles in unitatem cum Christo 
et inter se renovantur: omnes enim unum sunt in Christo Iesu 
(Gal. 3 , 2 8 ) . Fiunt « corpus Christi et membra de membro » 
(1 Cor. 12, 2 7 ) . 

2. [De Ecclesia terrestri et caelesti]. Hoc Corpus Christi 
20 est Ecclesia (Eph. 1, 22-23 ; 5 , 2 3 , 29-30 ; Col. 1, 18 , 2 4 ; cf. 

1 Cor. 12, 27-28) , societas electorum qui cum Christo uniuntur et 
ab eo salutem consequuntur. 

3 . Salus autem nondum plene consummata est. Christus ipse 
« sedet ad dexteram Dei » (Me. 16, 19, etc.), plenus gloria aeter-

25 na et consummata: « Christus resurgens ex mortuis iam non mo-
ritur, mors illi ultra non dominabitur » (Rom. 6, 9 ) . Fideles 
autem Christi peccato et morti adhuc subiiciuntur, quia mundus 
hic nondum per secundum adventum Christi absolutus est. 

, 4 . Hinc et duplex Ecclesiae status. E x una parte, iam cum 
30 Christo in caelis consummatur, tamquam « Ierusalem nova » 

(Apoc. 3, 12) , « quae sursum est, libera » (Gal. 4 , 2 6 ) , « Sponsa [251] 
Agni » (Apoc. 2 1 , 9 ss.). Ex altera vero parte, ut adhuc in hoc [252] 
mundo constricta, construi debet « in templum sanctum in Do­
mino » (Eph. 2, 2 1 ) , crescere ut corpus « in mensuram aetatis 
plenitudinis Christi » (Eph. 4 , 13) . Oportet proinde ut structu-
ris societatis humanae utatur, cum ordine rerum temporalium 5 
conectatur, et contra elementa mundi (Gal. 4 , 3) certet. Ad hoc 
autem eget iuncturis, nexibus et coniunctionibus ad compaginem 
et subministrationem corporis Christi (Col. 2, 19 ; Eph. 4 , 16) . 
Hie remanent ad tempus auctoritas et iurisdictio, hierarchia, 
inaequalitas superiores inter et inferiores, leges et poenae. io 

5 . [Ecclesia hierarchica]. Christus prospiciens et volens hanc 
aedificationem visibilem suae Ecclesiae in terris, providit ei mi­
nistros qui earn suo nomine ducerent et gubernarent. Super apo­
stólos Ecclesia aedificatur tamquam « super fundamentum» 
(Eph. 2, 2 0 ) . Et inter apostólos Christus elegit Petrum tamquam 15 
principem et caput, super quern aedificaret Ecclesiam (Mt. 16, 
18) , per eum ceteros apostólos in fide confirmans (Lc. 22 , 31-32) , 
illosque una cum universo grege pascens (Io. 2 1 , 15-17) . Ille qui 
promisit se cum suis « usque ad consummationem saeculi » futu-
rum esse (Mt. 28 , 20 ) , manifesté voluit ut ista auctoritas perma- 20 
neret quamdiu Ecclesia in terris versaretur. Unde doctrina catho­
lica tenuit et tenet, Christum ipsum voluisse potestatem apostolis 
datam transmittendam successoribus seu episcopis. 

6. [Unitas visihilis Ecclesiae sub Petro]. Graviter autem 
erraret qui ex dictis concluderet Petrum vel eius successorem 25 
Christum aliquo modo supplantare. Christus est Caput omni mo-
do, in omni ordine, sub omni respectu: est fons gratiae (Io. 4 , 14 ; 
7, 37 ss.; Apoc. 2 1 , 6 ) , « lumen vitae » ( Io. 8, 12) , dator Spi­
ritus Sancti ( Io . 7, 39 ) , rex (Apoc. 19, 16) , legislator (Mt. 5 , 17 ; 
lac. 4 , 12) , iudex (Mt. 2 5 , 31 ss.; Act. 10, 4 2 ) . Petrus vero, 30 
vel eius successor, est caput modo vicario, et quidem in or­
dine iurisdictionis, seu Ecclesiae visibilis; ubi gubernat, leges 
fert, iudicat in nomine Christi. In ordine gratiae, ipse Successor 
Petri earn recipit sicut omnes fideles Christi, et communicat ut 
instrumentum sacraméntale sicut omnes ministri cultus. Ordinat 35 
tamen quae ad exercitium temporale pertinent rerum spiritualium, 
ut sunt sacramenta et praedicatio verbi, de usu potestatis ordinis 
disponendo per potestatem iurisdictionis. Item de formulatione 

3 4 

[253] fidei iudicat et decernit, sive solus sive cum collegio episcopali, 
per magisterium infallibile a Christo concessum. 

7. [Unitas Ecclesiae indivisibilis]. Sic acquisita per sangui­
nem Christi (Act. 2 0 , 28) et super Petrum et Apostólos fundata, 

5 sancta Ecclesia voluntati sui divini Fundatoris non respondebit 
nisi una permaneat. « Rogo ... ut omnes unum sint, sicut tu, 
Pater, in me, et ego in te, ut et ipsi in nobis unum sint » ( Io . 
17, 2 1 ) . His verbis, Dominus noster Iesus Christus non intendit 
tantum unitatem Ecclesiae consummatae in coelis, sed etiam con-

IO struendae in terris; nam addit: « ut credat mundus quia tu me 
misisti ». Unitas vero haec Ecclesiae non perficitur nisi sub 
aspectu etiam visibili vel temporali, quern voluit Christus, et 
quidem per submissionem auctoritati ab eo institutae in terris, 
scilicet episcopis eorumque capiti, Petri successori. Heic autem, 

15 proh dolor! lamentatur Mater Ecclesia divisiones et schismata, 
quae in sinum suum per iniuriam temporum et fragilitatem homi­
num irrepserunt. Sicut saepe accidit in rebus humanis, dissen-
siones mentium vel cordium, oppositiones individuales vel re­
gionales, ignorantia vel alienatio, post se traxerunt separationes 

20 in ipso grege Christi, ita ut partes quaedam Ecclesiae se ab aucto­
ritate Vicarii Christi subtraxerint et in coetus independentes se 
constituerint. Haec est calamitas nimis dolenda, qua Ecclesia 
Christi crudeliter laesa est et laeditur. Itaque, ob fidelitatem 
erga Christi voluntatem, profitemur et declaramus unam tantum 

25 esse Ecclesiam, etiam secundum conditionem eius terrestrem, et 
istam veram Ecclesiam earn esse quae a Petri successore guberna-
tur. Alia proinde non datur Ecclesia quae seipsam veram et uni-
cam profiteri valeat. Necessaria est communio cum sede Petri, 
ita ut quaecumque Ecclesia terrestris ab hac Sede separata, non 

30 certe eodem modo ad eamdem Ecclesiam invisibilem et caelestem 
vere pertineat. Error multo perniciosior habetur, quando regimini 
temporali cuiusdam civilis gubernii agnoscitur indebitum ius sese 
ingerendi in gubernium Ecclesiae, quasi civitas christianorum 
mere terrestris, non autem in primis caelestis (cf. Phil. 3 , 2 0 ) . 

35 8. [Unitas in diversitate]. Erraret tamen qui unitatem in 
capite cum nimia uniformitate in corpore confunderet. Corpus 
unum diversa membra habet, et non parum suae fortitudinis et 
pulchritudinis ex ista diversitate trahit. Sic Ecclesia Christi, se 
circumstantiis locorum et temporum aptans, debet et vult ser-

vare traditiones, consuetudines, necessitates proprias uniuscuius-
que regionis terrae ubi filii sui degunt, praesertim illarum ubi 
venerabiles Ecclesiae Orientales florescunt. Talis autem oppor-
tuna diversitas non impedit, sed e contra postulat auctoritatem 
unicam quae omnia coordinet, coadunet et coniungat. 

9. [Damna ex divisione]. De cetero neminem latet omnes 
qui bona fide in separatis Ecclesiis vivunt et a Vicario Christi 
materialiter tantum et quasi per traditionem seiunguntur, ab Ec­
clesia vera quodam modo alienos non esse. Privantur tamen 
multis mediis salutis quae in vera Ecclesia inveniuntur, praeci-
pue institutionibus et directionibus Magisterii, sine quibus fides 
et mores christiani non perfecte praeservantur. E t quidquid est 
de salute individuorum, certum est divisionem in sinu societatis 
christianae nocumentum secum ferré nec non magnum damnum, 
tam in expansione interiore et exteriore familiae Christi quam 
in eius contra adversas Portas Inferí certamine. « In hoc cogno-
scent omnes quia discipuli mei estis, si dilectionem habueritis 
ad invicem » ( lo . 13, 35 ) . 

10 . [Vestigia unitatis]. Unde fraterna sollicitudine permota 
exoptat Sacrosancta Synodus ut Fratres christiani dissidentes per-
fectae unitati gregis Christi consulant et in « unum ovile » con-
veniant. Certo non ignorat vincula spiritualia, in praeteritis sae-
culis arcta, quae calamitas divisionis totaliter solvere non po-
tuit. Immo cum intimo gaudio de communi cogitat patrimonio, 
cuius fratres Orientis simul ac Occidentis heredes facti sunt, nec-
non de traditionibus peculiaribus, quibus a Sanctis Patribus locu-
pletati sunt, ut ex eis haurientes se invicem exornent. Haec 
sunt communia bona vi quorum fratres, etsi separa ti, remanent 
fratres. 

11 . [Opera Ecclesiae de unit ate instaurando]. Fraternitatis 
in Christo et communis historiae luctarum victoriarumque pro 
Eius Regno in terris instaurando memor, Ecclesia catholica veri­
tatem in charitate promovens, nunquam ab opere cessavit ut 
communionem omnium in Christum credentium ubique instau-
raret, mediis divinis ac humanis adhibitis; Dei in unitate et tri-
nitate adiutorium incessantibus adprecata est orationibus, Concilia 
oecumenica sacrorum Domini gregis pastorum adunavit, dubia 
declaravit, credenda proposuit, obnubilata illustravit. Romani 

[255] vero Pontífices, quibus a Christo Domino expressum mandatum 
fuit impertitum in Beato Petro ut agnos ovesque Ipsius pascerent 
(Io. 2 1 , 16-17) et fratres confirmarent (Lc. 22 , 32 ) , nunquam 
ab hoc officio charitatis et veritatis saeculis labentibus cessabant 

5 nec cessant, paternis monitis fraternaque invitatione et horta-
mentis adhibitis, confisi voluntatem Domini eiusque testamen­
tum « ut omnes unum sint » ( Io. 17, 20-21) tandem aliquando 
Deo Domino dante consummatum iri « sicut in caelis, et in terra », 
ut credat mundus Verbo incarnato a Patre misso (Io. 17, 21 ) . 

io 12. Sancta proinde haec Oecumenica Synodus ex toto orbe 
terrarum adunata, muneris sui esse censuit enixa hortatione men­
tes et corda omnium qui christiano gloriantur nomine ad hoc ad-
ducere ut iunctis precibus et opere, instantius Deum exorent de 
ea unitate, quam Christus Dominus, antequam transiret ex hoc 

is mundo (Io. 13, 1) a Patre exoravit (Io. 17, 11) et efficaciora 
adhibeant media, quibus omnia quae obsunt auferantur, quaeque 
prosunt promoveantur. 

13. [Media supernaturalia]. Sursum imprimis habenda sunt 
corda mentesque et manus nostras extollamus in Sancta unde 

20 veniet adiutorium nostrum (cf. Ps. 120 ; 133) . Etsi enim hoc con-
iungendi disiuncta opus non paucos hucusque attulerit fructus 
fatendum tamen est tentaminum exitum spem omnem non imple-
visse. Quinimmo, tot et tanta adhuc remanent obstacula unitati 
verae et firmae adversantia, ut de felici successu illis qui tot 

25 viribus in sedanda controversia elaborant, desperandum sit, 
nisi Dominum Iesum in Evangeliis dicentem audiamus: « Apud 
homines hoc impossibile est; apud Deum autem omnia possibilia 
sunt » (Mt. 19, 26) et iterum: « Omnia quaecumque orantes 
petitis, credite quia accipietis et evenient vobis. ... Omnia possi-

30 bilia sunt credenti » (Mc. 11 , 2 4 ; 9, 23 ) . 

14. Si ergo ad tollendum lamentabile discidium quod a sae­
culis inter Ecclesiam catholicam et Ecclesias orientales invaluit 
et adhuc perdurat, media humana sint omnino imparia, orationi 
tamen, dummodo fidem invictam habeat sociam, omnipotentia 

35 quaedam inest, iuxta ipsius Christi promissum, ad ea efflcienda 
quae videntur hominibus impossibilia vel ardua. Omnes igitur qui 
unitati christianorum restituendae operam navant, ad hoc super-
naturale medium recurrant imprimis necesse est. Instauratio enim 

pacis et concordiae inter christianos opus est non humanum, sed [256] 
gratiae, opus utique supernaturale in quo exsequendo in vanum 
desudabant operarii, si Deus cooperator non exstiterit (Ps. 126) . 
Unde iubet haec Sancta Synodus ut preces non solum privatim, 
sed et publice fundantur ut Deus in Ecclesia sua omnes in unum 5 
congregare dignetur. 

15. Ad huiusmodi spiritualem conspirationem omnium obti-
nendam, commendat haec Sancta Synodus, ut preces pro christia-
norum unitate concinnatae et commendatae ubique instituantur 
terrarum; imprimis vero promantur supplicationes no vendíales io 
ante diem Pentecostés, a Leone Pp. X I I I decretas « ad maturan-
dum christianae unitatis bonum » 1 et perdurante « octavario 
orationum pro unitate » mensis Ianuarii, prout iam usu inter 
christianos venit. 

16. Cum autem « permagnum unitatis christianae praesidium 15 
divinitus oblatum est in Maria », 2 ad hanc adiutricem populi 
christiani potentem et clementissimam, Virginem et Dei et ho­
minum viatorum Matrem maiore cum fiducia oportet occurra-
tur. Earn nempe sanctus Germanus Constantinopolitanus hisce 
vocibus orabat: « Christianorum memento, qui servi tui sunt, 20 
omnium preces commendanda, spem omnium adiuva, fidem solida, 
tu Ecclesias in unum coniunge ». 3 Deiparae Mariae igitur fi-
dendum, humani generis Protectrici supplicandum. Et cum de 
Orientalibus agatur Ecclesiis, specialis de eius mediatione et pro-
tectione militat titulus: egregia scilicet quae in ipsam fuerunt 25 
earum Ecclesiarum merita. Hisce multum sane debetur de vene-
ratione eius propagata et aucta; in orientalium Ecclesiarum plagis 
memorabiles dignitatis eius fuerunt assertores et vindices, pietate 
et scriptis gravissimi, laudatores ardore et suavitate eloquii insi­
gnes. Repleatur Oriens et Occidens in Dei Genitricem et Matrem 30 
et refugium omnium christianorum laudationum et deprecatio-
num vocibus, ut Ipsa fiat felix et diuturnum unitatis christifide-
lium vinculum et columen, cuius firma lenique materna vi eorum 
omnium qui sunt Christi quique diligunt Dominum Iesum, unus 
fiat populus fratrum. 35 

17. Meminerint tandem omnes christifideles orationes eo 
efficacius suos effectus obtinere, quo ex puriore humilioreque 
procedunt corde. Unde morum integritas et ardens charitas in 

[257] deprecantibus Deum eiusque Matrem eluceant. Sciant insuper 
omnes qui in catholica vivunt unitate haud parvo pro fratribus 
procul degentibus offendiculo esse irreligiositatem illorum qui 
hoc excelso catholico nomine decorantur, et e contra, sanctitatem 

5 vitae catholicorum spem esse et germen futurae omnium christia­
norum concordiae et unitatis. Quare haec Sancta Synodus iterum 
enixe commendat christianae vitae renovationem. 

18. [Media theologica]. Ad hanc ecclesiasticam unitatem 
omnium christianorum instaurandam multum praeterea conferí 

io recta de divinis et ecclesiasticis rebus cogitatio. Methodo enim 
diversa Oriens et Occidens ad divina cognoscenda et contemplan-
da protenduntur. Non tamen necessarium est ut mordicus defen-
datur externa et temporibus locisque accommodata expressio, 
dummodo veritas revelata recte intelligatur et exponatur. 

1 5 19. Multum sane ad unitatem conferet, si in terminis, in ra­
tione dicendi, immo in ipsa methodo res theologicas tractandi in­
genio etiam orientali plus tribuatur et debitus habeatur respectas. 
Divinarum rerum studiosi igitur, qui non causas dissidii et diffe-
rentiarum arte studioseque quaerunt, sed potius pro unione ad-

20 laborant, caveant ne proprios scribendi loquendique módulos 
aliis imponere velint, sed sacra quadam harmonia in rebus creatis 
prae oculis habita, communia immo eadem ostendant sacrae de 
divinis scientiae lineamenta et dogmata. 

20 . Ad hanc vero concordiam et harmoniam in re theologica 
obtinendam magnopere refert recursus ad fontes communes scien­
tiae sacrae. Quare praeter assiduam diligentiam in Sacris Libris 
excolendis, stadium quoque Patrum turn orientalium turn occi-
dentalium, quod nostris diebus magno quidem in honore iam est, 
magis in dies adhuc promoveatur, ut commune Ecclesiae occi-
dentalis orientalisque patrimonium clarius pateat communisque 
ostendatur origo. 

2 1 . Curent etiam sacrae scientiae cultores ut in tractandis 
quaestionibus theologicis ab acerbis verbis, quae ad discidium 
augendum animosque alienandos non parum contulerunt, absti-

35 neant et methodum positivam merae apologiae anteponant. Quod 
potissimum valeat, in exponenda doctrina de Ecclesia. Quapropter 
exoptat Sacra haec Oecumenica Synodus, ut in universitatibus, 

athenaeis, facultatibus et Seminariis sacrorum studiorum argu- [258] 
menta ecclesiologica de Ecclesiae unitate assidue tractentur, verus 
oecumenismus clare explicetur, catholica Veritas a varus syste-
matibus accurate distinguatur. 

22 . Caveant tamen theologi et qui unitati ecclesiasticae adla- 5 
borant, ne falso irenismo quodam ducti, doctrinam catholicam ita 
conforment vel quodammodo accommodent doctrinis dissiden-
tium, ut puritas doctrinae catholicae eiusque claritas detrimen-
tum patiatur vel eius sensus genuinus et certus obscuretur. 

2 3 . [Media litúrgica]. Omnibus quoque notum est quanto to 
cum amore christiani orientales sacra litúrgica peragant, quibus 
fidem suam roborant, Deum hominum amatorem filiali prose-
quuntur devotione, Domino Iesu debitum exhibent obsequium 
Eiusque Genitrici amorem pietatemque ostendunt, pro necessi-
tatibus suis aliorumque quam plurimas ardentes et incessantes 15 
exhibent supplicationes. Sacramentorum vero usu animarum re-
genera tionem, reiectionem et perseverantiam in vita christiana 
quaerunt atque inveniunt. In hisce utuntur peculiari quodam 
patrimonio litúrgico et spirituali, a maioribus tradito, et Unguis 
propriis laudes canunt Deo. Quae omnia Sacra haec Oecumenica 20 
Synodus non solum aestimatione debita et laude iusta amplecti-
tur, sed etiam tamquam patrimonium commune universae Christi 
Ecclesiae considerat, commendat et custodiri iubet. Haec enim 
rei liturgicae orientalis iure probata varietas et peculiaritas nec 
non et « augusta antiquitas et praeclaro est ornamento Ec- 25 
clesiae omni, et fidei catholicae divinam unitatem affirmat » . 4 

Propterea eadem ratione et modo quo in Concilio Florentino 
declaratum est, etiam haec Sancta Synodus declarat ritus et cae-
remonias Orientalium, quae fidei catholicae integritatem et mu-
tuam coniunctionem nequáquam impediunt, esse retinendas et 30 
maxima diligentia colendas. 

2 4 . Idque sciant ac secum reputent turn qui in catholicae 
Ecclesiae gremio sunt nati, turn qui desiderio ac voto eidem asse-
quendae velificantur, se nunquam coactum iri proprios legíti­
mos ritus relinquere, qui quidem aequali aestimatione aequa- 35 
lique decore habendi communem matrem Ecclesiam exornant. Ma­
xima igitur religione praeprimis ipsi Orientales suos ritus litúrgi­
cos observent in eisque cognitionem semper maiorem usumque 

[259] semper perfectiorem capiant, si ab iis ob temporum vel perso-
narum adiuncta aliquomodo defecerint, ad avitas venerandasque 
memorias rediré gaudeant. 

25. « Quo loco illud apte cadit animadvertisse, quod sacri 
5 ritus, tametsi per se instituti non sunt ad dogmatum catholicorum 

evincendam veritatem, eadem tamen viva propemodum expri-
munt splendideque declarant. Quapropter vera Christi Ecclesia, 
sicut magnopere studet ea custodire inviolata quae, utpote divina, 
immutabilia accepit, ita in usurpandis eorumdem formis non­

io nunquam concedit novi aliquid vel indulget, in iis praesertim quae 
cum venerabili antiquitate conveniant ». 5 

26 . Haec tandem S. Synodus verba a Paulo Pp. V prolata 
sua facit de omnibus sacris ritibus et caeremoniis, quibus Orienta­
les iuxta SS. Patrum instituta in divinis officiis et sacrosanctae 

is Missae sacrificio, ceterorumque Sacramentorum administratione 
aliisque sacris functionibus utuntur, quae, « dummodo veritati 
et doctrinae fidei catholicae non adversen tur, et communionem 
cum Romana Ecclesia non excludant, per Unionem tollere aut 
extinguere Ecclesiae Romanae intentionem, mentem et volunta-

20 tern non fuisse, nec esse neque id dici vel censeri potuisse nec 
posse ».° Nulli proinde criminationi aut timori dari potest locus 
apud Orientales, quasi in Ecclesia catholica non propriam sed alie­
nara inventuri sint domum. Ad hanc enim Ecclesiam ipsis late 
reserata patet ianua, in qua « orientalium dignitas Ecclesiarum, 

25 pervetustis rerum monumentis eisque insignibus commendata, 
magnam habet toto christiano orbe venerationem et gloriam ». 7 

27. [Media canónica seu disciplinaria]. Quod de ritibus 
dictum est, idem valet etiam de legitimis populorum moribus et 
consuetudinibus, SS. Patrum institutionibus et ecclesiastica di-

30 sciplina sancitis, quas Ecclesia catholica semper retinuit, exceptis 
illis « quae periculum generant animarum et ecclesiasticae dero-
gant honestati », 8 vel unitati obstant. « Quippe rei catholicae 
valde nimirum interest earn omnino tolli ac dilui opinionem quae 
quosdam ex Orientalibus antehac tenuit, perinde ac si de ipsorum 

35 iure, de privilegiis, de rituali consuetudine vellent Latini detra-
ctum quidquam aut deminutum ». 9 

2 8 . Sancta haec Oecumenica Synodus vestigiis hisce inhae-

rens plane agnoscit et confirmat ius, quo Orientalis Ecclesia pol- [260] 
let se secundum propriam ac peculiarem disciplinam regendi, ut­
pote moribus suorum fidelium magis congruam, atque bono ani­
marum consulendo aptiorem. Id tamen minime obstare debet 
unitati quae inter occidentalem et orientalem Ecclesiam vigere 5 
debet, cuius mutuam cognitionem hoc Concilium promoveré in­
tendit, unde et mutuus amor provenit et mutua aestimatio. 

29 . [Media psychological Iam necessitas urget ut novis 
quibusdam rationibus Oriens et Occidens intueantur se invicem 
animosque disponant. Cum omnes quorum « unus est magister io 
Christus », fratres simus (Mt. 2 3 , 8 ) , charitas fraternitatis, mo-
nente Apostólo, maneat in nobis (Hebr. 13, 1). Veri enim Christi 
agnoscimur discipuli si dilectionem habuerimus inter nos (Io. 
13, 35 ) . « Qui enim non diligit fratrem suum quern videt, Deum 
quern non videt, quomodo potest diligere? » (1 Io . 4 , 2 0 ) . 1 5 

Omnes igitur Ecclesiae Catholicae filii eadem erga fratres sepa-
ratos se gerant fraterna et sincera charitate. Magnam aestimatio-
nem ac dilectionem fratribus eodem pretiosissimo Sanguine Chri­
sti redemptis mente et corde sincere exhibeant. Sermo cum fra­
tribus separatis sit simplex et rectus, quo « cogitationes pacis et 20 
non afflictionis » (Ier. 29 , 11) manifestentur, corda demulcean-
tur et suavi vinculo pacis et concordiae adstringantur. Qui mo­
dus cogitandi quam diligentissime observetur in libris de fide, de 
liturgia, de historia ecclesiastica fratrum dissidentium scribendis, 
in quibus animus auctoris irenicus et solo studio veritatis et cha- 25 
ritatis ductus luce solis clarior eniteat. 

30 . A vera et sincera charitate quam longissime falsus et 
perniociosus zelus abest. Quern Dominus in discipulis suis ignem 
de caelis minitantibus, verbis non ambiguis reprobavit: « Ne-
scitis cuius spiritus estis » (Lc. 9, 5 5 ) . Spiritus enim veritatis est 30 
spiritus charitatis et verbis uti tur blandís et benignis. Verba 
autem dura et acerba animum produnt ilium, quern Dominus 
duro iudicio damnavit: « Qui autem dixerit fratri suo: Raca, 
reus erit concilio. Qui autem dixerit: Fatue, reus erit gehennae 
ignis » (Mt. 5 , 2 2 ) . Caveant igitur quam studiosissime omnes 35 
christifideles ne ullo modo et quovis praetextu animis fratrum 
dissidentium offensas, quantulaecumque sint, qua loquendo qua 
scribendo inferant. Nemini liceat iudicio contendere cum fratri­
bus, cum omnium nostrum unus iudex sit Deus, « scrutans cor, 

[261] et probans renes » (Ier. 17, 10) ; « Homo enim videt ea quae 
parent, Dominus autem intuetur cor » (1 Reg. 16, 7 ) . Abstinen-
dum igitur deinceps erit ab illis verbis, quae iudicium aliquod 
malevolum exprimunt vel secundum aestimationem fratrum dissi-

5 dentium exprimere reputantur, quamvis iam diu usu venerint. 
Veritas histórica obiective et irenice statui potest et debet. 

3 1 . In documentis quibus historia scissionis Ecclesiae ilfu-
stratur, multa proh dolor! inveniri possunt quae spiritui chari-
tatis fraternae et mutuae comprehensionis contraria esse viden-

IO tur. Qua in re qui intra et extra Ecclesiam sunt ante omnia verba 
orationis Dominicae corde compuncto et humiliato iterum atque 
iterum repetant: « Dimitte nobis debita nostra, sicut et nos 
dimittimus debitoribus nostris ». Illud etiam Domini nostri Iesu 
Christi in memoriam revocare iuvat: « Qui sine peccato est ve­

is strum, primus in illam lapidem mittat » (Io. 8, 7 ) . Gravissimum 
etiam illud Apostoli animo trepido volvamus: « Si dixerimus 
quoniam non peccavimus, mendacem facimus eum, et verbum 
eius non est in nobis » (1 Io. 1, 10) . Non tumidum pharisaeum, 
sed humilem secuti publicanum, pectora percutiamus, misericor-

20 diam divinam supplici voce implorantes: « Parce, Domine, parce 
populo tuo » (Ioel 2, 17) . Erroribus tempore acto utrimque com-
missis, unius populi christiani fratres in varias abierunt partes. 
Spiritu poenitentiae et expiationis omnium christianorum tan­
dem fiat, ut in una paterna domo seu Ecclesia iterum adunentur. 

25 32 . Unitas in necessariis esse debet, ut docet Apostolus: 
« Unus Dominus, una fides, unum baptisma. Unus Deus et Pa­
ter omnium, qui est super omnes, et per omnia, et in omnibus 
nobis » (Eph. 4 , 5-6) . In ceteris vero praeluceant verba eiusdem 
Apostoli: « cum omni humilitate et mansuetudine, cum patientia 

3 0 supportantes invicem in charitate, solliciti servare unitatem Spi­
ritus in vinculo pacis » (Eph. 4 , 2-3) , omni spiritu contentionis, 
falsae aemulationis et amoris proprii reiecto, ut reverá « super 
omnes, et per omnia et in omnibus » sit Deus et quaerantur quae 
sua sunt. 

35 33 . Quoniam inter causas diuturnae separationis, qua adhuc 
hodie christiani scinduntur, peculiari modo recensetur mutua igno-
rantia, plurimum iuvabit, si viri rerum controversarum periti cum 

fratribus separatis arnica instituant colloquia, in quibus opiniones [262] 
diversas animo sereno et christiana charitate inter se discutiant. 

34 . Ipsi sacri locorum Praesules et Antistites quibus portio 
gregis Christi commissa est, colloquia et conversationes cum fra­
tribus dissidentibus opportune foveant et promoveant. Pastor 5 
enim bonus non solum oves in caulis cubantes, sed ad instar 
Pastoris Boni etiam extra ovile vagantes inquirit. Qua in re si 
negligens fuerit, meminerit antiqui Prophetae acerbis verbis pa­
stores carpentis: « Vae pastoribus Israel! ... Quod infirmum fuit 
non consolidastis, et quod aegrotum non sanastis; quod confrac- io 
turn est non alligastis, et quod abiectum est non reduxistis, et 
quod perierat non quaesivistis » (Ez. 34 , 2 ss.). 

35 . Potestas tenebrarum et « princeps mundi huius » ma­
gnam partem generis humani iugo suo subegit. Divina et humana 
iam periclitari videntur. Commune patrimonium christianae civi- is 
litatis nobis defendendum est non solum in religione, sed etiam 
in modo et ratione vivendi sociali et civili; in litteris, in artibus, 
in oeconomia, in re politica, domestica et familiari. Libertas et 
dignitas personae humanae nisi collatis viribus omnium christia-
norum efficaciter vix defendi poterit. Exhortatur proinde haec 2 0 

Oecumenica Synodus omnes qui Christi nomine gloriantur ut 
aciem communem contra gliscentem atheismum et materialismum 
constituant. Virulentus hostis qui commune omnibus christianis 
et in Deum credentibus machinatur et minatur exitium et ruinam, 
viribus unitis sustinendus et repellendus est. Qua in pugna spi- 2 5 

rituum, homines civitatesque christianae solo auxilio divino freti, 
armis spiritualibus confligere debent, « quoniam non est nobis 
colluctatio adversus carnem et sanguinem, sed adversus principes 
et potestates, adversus mundi rectores tenebrarum harum, contra 
spiritualia nequitiae, in caelestibus » (Eph. 6, 12) . 3 0 

3 6 . In via hac, qua « peregrinamur a Domino » (2 Cor. 5 , 6 ) , 
non semel fratres, qui tenuitate rerum aguntur, obviam habe-
bimus. Absque ulla « acceptione personarum » (cf. Iac. 2, 1) 
effuso corde manus porrigamus adiutrices omnibus in Christo 
fratribus, Apostólo graviter monente: « Qui habuerit substantiam 35 
huius mundi, et viderit fratrem suum necessitatem habere et 
clauserit viscera sua ab eo, quomodo charitas Dei manet in eo? 

[263] Filioli mei, non diligamus verbo neque lingua, sed opere et veri-
tate » (1 lo . 3, 17) . 

37. Sed et antiquorum promeritorum grata memoria mul­
tum conferre solet ad emulcendos ánimos amaritudinibus discidii 

5 exacerbatos omnino constat. Monet proinde haec Sancta Synodus 
omnes Ecclesiae fideles ut fratribus orientalibus dissentientibus 
ea libenter agnoscantur in historia, traditionibus et institutis pro-
priis, quibus de universa Ecclesia bene meriti fuere, prout clare 
testantur documenta. « Apud illas enim, inita benignissimo Dei 

to consilio humanae redemptionis primordia, celeriter ad ea pro-
peravere incrementa, ut laudes apostolatus et martyrii, doctrinae 
et sanctitatis primo honore floruerint, primam saluberrimorum 
fructuum laetitiam ediderint. Ex illis autem perampla beneficio-
rum vis in caeteros late populos mire profluxit » . 1 0 In illis etiam 

15 plagis primi illi magni floruerunt fidei et veritatis indefessi pro-
pugnatores, quam inviolatam servarunt, quam ipsam « splendore 
virtu turn, magni tudine ingenii, excellentia doctrinae certatim il-
lustravere Athanasius, Basilius, Gregorius Nazianzenus, Ioannes 
Chrysostomus, uterque Cyrillus, aliique magni complures, quo-

20 rum gloria ad Orientem atque Occidentem, tamquam communis 
haereditas aeque pertinet » . " Orientales etiam Ecclesiae appel-
lari solent « Ecclesia septem Conciliorum »; in quibus quidem 
Conciliis fides et doctrina christiana praeclaras obtinuit de errore 
victorias. De his omnibus Ecclesia Christi gratam servat memo­

's riam, cuius testes saeculorum decursu Romani exstant Pontifices 
et Sancta haec Oecumenica Vaticana Synodus suam sociat solem-
nem vocem. 

38 . [Media practica]. Hoc spiritu et hac animorum dispo­
s i t ion Ecclesia Catholica nunquam cessabit ea omnia adhibere 

30 media ut tandem Christi Domini testamentum de uno ovili et de 
uno Pastore suam plenam nanciscatur exsecutionem ( lo . 17, 2 3 ) . 
Deo proinde agens debitas gratias de desiderio ecclesiasticae 
unitatis in varus orbis terrarum regionibus excitato in animis fra-
trum separatorum, Sancta haec Oecumenica Synodus omnibus 

35 enixe commendat ut media efficaciora adhibeant ut desiderium 
hoc exoptato coronetur fructu. 

• 39 . Sacri imprimis Antistites, quos Spiritus Sanctus « posuit 
regere ecclesiam Dei » (Act. 20 , 28 ) , in propriis dioecesibus non 

solum oecumenicae advigilent actioni, sed earn promoveant, diri-
gant et evolvant, congruis adhibitis mediis et debita duce pru-
dentia, idque sui episcopalis esse muneris reputent. Venerabilia 
vero Ecclesiarum orientalium catholicarum Capita, qui patriar-
chali condecorantur titulo, meminerint sibi primas in hoc labore 
spectare partes, quas explebunt si, propriis communitatibus invi­
gilando eorumque patrimonium spirituale, theologicum, canoni-
cum et liturgicum conservando et promo vendo, fratribus sepa-
ratis persuadeant in Ecclesia Catholica non solum nihil detrimen-
ti sibi esse timendum, sed potius incremento spirituali frui se 

12 

posse. 

4 0 . Sacri dein ministri, episcoporum in cura animarum coo-
peratores, gravitatis et necessitatis huius negotii memores, omne 
adhibeant studium ut ad hoc parati accedant. Immo, valde optan-
dum est ut in unaquaque dioecesi et Religione quidam consti-
tuatur coetus virorum in rebus orientalibus peritorum, qui aliis 
in sacro ministerio conf ra tribus possint esse consilio et auxilio. 
Eidem vero coetui suppeditentur a propriis Superioribus necessa-
ria media et auxilia. 

4 1 . Hunc in finem iam Seminariorum Collegiorumque turn 
saeculares turn regulares alumni, futuri in vinea Domini operarii, 
debite et sufficienter instruantur in iis quae ad rectam methodum 
in actione oecumenica pertinet eorumque mentes et ingenia rerum 
orientalium convenienti cognitione imbuantur. 

42 . Pro clericis praesertim orientalibus vel iis qui in Oriente 
iussu Superiorum navabunt operam, erigatur quoddam Institutum 
superiorum theologicorum studiorum, praesertim in Urbe et ubi 
necessitas idem postulaverit, in quo plenum curriculum disciplina-
rum theologicarum ad mentem et secundum methodum Orien­
talibus magis respondentem instituatur. In aliis vero theologicis 
facultatibus et Seminariis maioribus habeantur sufficientes lec-
tiones de rebus orientalibus, ut mutua cognitio aptius promo-
veatur. Cuius rei causa etiam clericis dissidentibus orientalibus, 
si id petant vel a propriis mittantur pastoribus, aditus pateat ad 
athenaea catholicorum. 

4 3 . Omnes christifideles vero ne sese excusatos considerent 
a debita sollicitudine ad procurandam ecclesiasticam unionem om-

[265] nium qui christiano condecorantur nomine. Meminerint se teneri 
reditum fratrum separatorum ad unitatem catholicam verbis, ope­
re et potissimum precibus procurare. Quare de damnis scissio-
num et dissidiorum nec non de bonis unitatis et concordiae rite 

5 edoceantur. 

4 4 . Hunc in finem, occasione data, per eparchias, paroecias, 
seminaria religiosasque vel pias domos habeantur « dies pro 
Oriente », cum aptis conferentiis vel collationibus, ecclesiasticis 
caeremoniis et ad Deum supplicationibus, ut animi melius ad 

io ecclesiasticam exoptandam christianorum unitatem disponantur 
et gratia Dei operi huic sancto abundantior procuretur. 

4 5 . Placet apprime huic Sanctae Oecumenicae Synodo hoc in 
loco laude condigna extollere conamina et merita plurimarum in 
orbe catholico vigentium turn clericorum turn laicorum consocia-

15 tionum, quae ad unitatem ecclesiasticam christianorum restituen-
dam conditae sunt. Quas ut impensiorem adhuc promoveant ope­
ram, haec Sancta Synodus valde hortatur, ut collatis consiliis et 
viribus quantum fieri potest unitis, in unionem procurandam una 
manu adlaborent, exemplo ob oculos habito eorum qui pro Ec-

20 clesiae unitate usque ad sanguinis effusionem bonum certamen 
certarunt, quorum nomina gloriae sunt Ecclesiae, quae nonnullos 
ex iis in catalogum Sanctorum suorum adnumeravit. Sancta haec 
Oecumenica Synodus enixe commendat ut causa eorum qui pro 
Unitate Ecclesiae sánete adlaboraverunt, optimis quibusque me-

25 diis promoveatur, pro bono totius Ecclesiae et unionis omnium 
christianorum promovendae. 

4 6 . Ut in unione instauranda maiore cum efneacia proceda-
tur, apud Sedem Apostolicam constituatur de unitate Ecclesiae 
promovenda Sacrum Consilium seu Congregado virorum perito-

30 rum ex orientali et occidentali Ecclesia delectorum, cuius erit, 
sub auctoritate Romani Pontificis, negotium hoc moderari, et 
pro necessitatibus locorum et regionum omnibus auxilio adesse. 

47 . Nobile in devotione erga Sedem Apostolicam manife-
standa certamen, quo omnes Ecclesiae Catholicae filii orientales 

35 aeque ac occidentales flagrant et ardent, Patres huius Oecumeni­
cae Synodi ingenti afficit gaudio. Quae filialis erga Patrem Com-
munem amoris inter fratres aemulatio procul dubio magnum sor-

tiri poterit incrementum, si in regimine Ecclesiae etiam ex Oriente [266] 
fratres maiorem adhuc nanciscantur portionem. Universalis vero 
Ecclesiae indoles ad oculos etiam fratrum separatorum apprime 
demonstrari poterit, si qui Apostolicae Sedis in varus nationibus 
vices gerunt ex omni quae sub caelo est natione seligantur. Id 5 
autem quam máxime exoptat haec Oecumenica Synodus, ut omnes 
partes aequales Ecclesiae sub uno coalescant Capite, qui neque 
orientalis sit neque occidentalis, sed Pater Communis. 

4 8 . [Unitatis conditiones et modus]. Si tandem gratia Dei 
omnipotentis et misericordis movente, hominibus vero bonae io 
voluntatis cooperantibus eveniat ut fratres nostri orientales ad 
unitatem universalis Ecclesiae accederé et locum ipsis in paterna 
domo spectantem occupare exoptent, Sancta haec Oecumenica 
Synodus animo pervolvens « quod non ingenti discrimine seiun-
guntur: immo, si pauca excipias, sic cetera consentimus, ut in 15 
ipsis catholici nominis vindiciis non raro ex doctrina, ex more, 
ex ritibus, quibus Orientales utuntur, testimonia atque argumen­
ta promamus » , 1 3 ut communi desiderio occurrat, sequentia sta-
tuere decernit. 

4 9 . Imprimis a redeuntibus nihil plus exigatur, quam quod 20 
necessarium revera est, ut membra unius, sanctae, catholicae et 
apostolicae Ecclesiae Christi reapse fiant. Quare, iis redeuntibus, 
qui bona fide extra societatem Ecclesiae catholicae hucusque ver-
sati sunt, satis erit si formula quaedam simplex professionis fidei 
eis proponatur, qua potiores ac necessariae fidei veritates, eae 25 
praesertim quae Ecclesiae unitatem respiciunt, contineantur. Ab 
illis autem, qui ab ecclesiastica unitate proprio actu defecerint, 
in eorum reditu, praeter illam modo dictam fidei professionem, 
expressa errorum abiuratio oportet exquiratur ut facile cuique 
patet. 30 

5 0 . Communitatibus vero orientalibus, si, Deo illuminante 
et adiuvante, ad unitatem catholicam, sub auctoritate Romani 
Pontificis rediré voluerint, servatis iis quae de professione fidei 
sunt servanda, ius agnoscitur propriam disciplinam servandi eam-
que sectandi, iis tantummodo quae, si forsan adsint, rectae fidei 35 
aut bonis moribus adversantur expunctis. 

5 1 . Cum sacerdotium apud orientales, separa tos ab Ecclesia 

[ 267] catholica, servatum sit, nulla adduci potest ratio, ob quam de vali-
ditate Sacramentorum dubium moveatur, si, quae ad Sacramenta 
conficienda sunt necessaria, servatis probatis ritibus, a ministro 
posita fuerint. Quare Ordines sacri apud orientales separa tos con-

5 lati ut validi agnoscuntur, atque clericis orientalibus, cum ad Ec­
clesiam catholicam reversi fuerint, in quocumque sint gradu ordi-
nati, ius agnoscitur proprium Ordinem exercendi, nisi in casu 
peculiari, ob rationes vere graves, aliter a Sede Apostólica fuerit 
provisum. 

io 52 . Ut tandem omne dubium vel minus recta suspicio e me­
dio tollatur, nemo existimare praesumat statum rerum orienta-
lium in Ecclesia catholica in hodiernis adiunctis vigentem esse 
definitivum vel omnino immutabilem ita ut meliorem ordinatio-
nem suscipere non posset, nec in eo obstaculum, quo reditus ad 

15 Ecclesiam catholicam impediatur, quaerat; siquidem disciplina 
ecclesiastica et ordo hierarchicus, secundum necessitatem a Sede 
Apostólica probatam, mutationem ac perfectiorem valent recipere 
formam, quae novis rerum adiunctis magis respondeat et Orien-
talium dignitati et momento melius conferat. 

* * * 

H I S D E C L A R A T I S E T S T A T U T I S , NIL R E M A N E T N I S I UNO O R E , 

SINCERO CORDE, IN GRATIA D O M I N I N O S T R I I E S U C H R I S T I E T 

IN C H A R I T A T E D E I E T IN C O M M U N I C A T I O N E SANCTI S P I R I T U S 

I L L A R E P E T A M U S V E R B A LLTURGIAE S . B A S I L I I M A G N I : « F A C 

C E S S E N T S CHIS M A T A E C C L E S I A R U M », « CONGREGA D I S P E R S O S 

E T REDUC E R R A N T E S , E T CONIUNGE S A N C T A E T U A E C A T H O L I C A E 

E T A P O S T O L I C A E E C C L E S I A E ». 

2 - R E L A T I O 
E M . M I P. D . H A M L E T I IOANNIS CARD. CICOGNANI 

P R A E S I D I S COMMISSIONIS D E ECCLESI IS O R I E N T A L I B U S 

Venerabiles Fratres, 

E varus schematibus quae pontificia commissio praeparatoria de 
Ecclesiis Orientalibus iam apparavit, nunc vobis exhibetur tantummodo 
schema, cui titulus: de unitate Ecclesiae: ut unum sint. Consentaneum 
enim omnino est, ut in Concilio Oecumenico vox attollatur Orientis 
arnica. 

Hoc modo rursus sollemniter profiteri volumus vincula fraternita-
tis, quibus cum OrientaHbus separatis in Christo coniungimur, atque ad 
eorum considerationem haec proponimus: Considerate, fratres, atque 
perpendite: oKm uniti, unum eramus; nunc etiam eadem fides nos 
coniunctos tenet, nonnulHs exceptis veritatibus; quarum veritatum prae-
cipua ea est, quae respicit petram, supra quam aedificatur Ecclesia. Ec­
clesia una est, quia talis a divino ipsius conditore est constituta; at, 
proh dolor, in ea divisiones inductae sunt. SoUicitudo de unione redin-
tegranda nobis ac vobis profecto communis est; en vobis, igitur, docu-
mentum quo viae indicantur ad hanc unitatem fovendam et peragen-
dam. Hoc documentum vox nostra est, nostrum omnium, dicimus, 
qui ad Concilium Oecumenicum Vaticanum Secundum celebrandum una 
convenimus; huic Concilio ut « Patres » et « Iudices » intersunt vene­
rabiles patriarchae catholici Orientis et quam plurimi episcopi et archi-
mandritae variorum rituum; immo nec desunt quidam ex vobis, qui 
in hoc Concilio adsunt ut Observatores. 

Huiusmodi unionis instaurandae solHcitudo urget sane quam má­
xime; nibilominus prae oculis habendae sunt gravissimae difficultates, 
quae huic unioni obstant, quia plura iam saecula elapsa sunt a separa­
t i o n patrata, atque interim magis magisque invaluerunt rationes di­
verse cogitandi et sentiendi in Ecclesia. 

In schemate apparando, haec omnia mature perpensa sunt atque eo­
rum, ut oportebat, ratio habita est. Fortasse alicui videbitur hoc vel illud 
doctrinae caput in schemate aliquantisper favere menti seu mentalitati 
fratrum separatorum propriis. Nihilominus germana doctrina catholica 
expósita est, quamvis in ea exponenda opportunum visum sit adhibere 
dictiones, quae ad Orientalium cogitandi rationem magis sunt accom-
modatae. 



CONGREGATIO GENERALIS XXVII 547 

In Ecclesiae annalibus numquam uti modemis temporibus tam cre-
bro de unitate Ecclesiae sermo fuit; ac numquam, ut inde a Leonis X I I I 
aetate, huic rei efEciendae tam laboriosa opera data est. Siquidem apud 
omnes constat, quot pro Oriente instituía ecclesiastica aíque opera 
exciíaía siní, quoí scripía in vulgus ediía, eí quoí preces Deo sine iníer-
missione admoveantur. 

Hoc Concilium Oecumenicum haec omnia mirum in modum pro-
movií aíque communem spem magnopere adauxií; inler ipsius fructus 
recensendus est secretariatus pro unione christianorum, qui a Summo 
Pontifice Ioanne X X I I I hoc consilio conditus esí, uí veluíi benevoleníiae 
eí amoris íesíimonium exsíareí erga eos omnes, qui chrisíiano nomine 
censeníur; et quidem secretariaíus deinde novum incrementum suscepií 
opera consultorum, in rebus orientalibus periíorum, qui ad auxilium 
ferendum eidem secreíariaíui advocaíi suní. 

Flagraníissimis in omnium oplaíis est, ut fratribus orieníalibus sepa­
rates Concilium Vaíicanum I I exspecíatum huiusmodi documeníum 
praebeaí, quo viae unionis insíaurandae indiceníur, eí media suppedi-
tentur ad depellenda praeiudicia, íimores, suspiciones, eí id quidem forma 
eí íerminis, quae meníi Orieníalium magis respondeaní. Hoc documen-
tum in caritate Christi exhibetur; doctrina quae Ecclesiam respicit in 
sua luce proponitur; in eo eminet momentum religiosum et historicum, 
quod variis Orientalium ritibus eorumque disciplinae tribuendum esí; 
nihil vero habetur, quod aliquo modo períineaí ad dolendas praeíeriío-
rum íemporum vicissiíudines aíque coníeníiones. 

Uí paucis rem concludam, hoc schema exaraíum esí ad uniíaíis viam 
slernendam in veriíaíe eí cariíaíe Chrisíi; iía quidem uí docírinam ex-
ponaí ac simul ad actionem pasíoralem magnopere conferaí, cum hie 
sit finis Concilii Vaíicani I I , quern Augusius Pontifex pluries declaravii 
atque commendavit. 

Tota res forsan clarius eminebit cum disceplabiiur de Oecumeni-
smo ex parte commissionis theologicae et ex parte secretariaíus pro 
unione christianorum. Nosirum schema ad hoc íendií uí reele appareat 
quod propinquius ad invicem nos sumus quam a multis reputatur, eí 
animum vult addere et spem fovere ut reverá « unum simus ». 

Sedula qua par est diligentia ratio habita est animadversionum 
omnium, quae de hoc schemate a venerabilibus Fratribus missae sunt; 
officium erit praesertim commissionis conciliaris competeniis sapienti 
iudicio necessarias emendationes introducere. 

Nunc vero, rev.mus P. Athanasius Welykyj, qui in commissione 
praeparatoria de Ecclesiis Orientalibus muñere secretarii functus est, 
vobis summa lineamenta huius schematis breviter illustrabit. 



548 ACTA CONC. VATICANI II - PERIODUS I 

Animadversiones scripto exhibitae: 

Notulae pro unione fratrum separatorum. Hoc schema confectum fuit 
seiunctim, non ex eo quod quasi non congruat aut non inserendum esset 
suo tempore tractatui de Ecclesia, ubi bene inseritur, sed adamussim et ex 
condicto ut Concilium Vaticanum I I documentum speciale haberet pro Orien­
te, ad reverentiam et ad significandam eius nobis maiorem propinquitatem, 
attentis eius propriis adiunctis inter christianos. 

Bene scitur historiam separationis seu separationum Orientis valde dif-
ferre a dissidio protestantico, et Orientem fere omnia retinuisse antiquae 
fidei. 

Fratres orientales perdurante longa periodo praeparatoria Concilii, oculos 
et mentem verterunt ad Concilium et Romam versus, etsi plura discordantia 
de finalitate Concilii prolata fuerunt. Ob hanc rationem in sinu commissionis 
pro Ecclesiis Orientalibus cogitatum fuit de parando aliquo documento no­
strae eorum recordationis, in quo documento fides christiana communis — et 
fere eadem — revocaretur et simul exhiberetur pignus fraternae benevolen-
tiae. Bonum esse putamus in Concilio Oecumenico hanc haberi recordatio-
nem Orientis, attentis eius praeclaris meritis, et, ut utar verbis Leonis XI I I , 
« Orientalium dignitate » considerata. 

Intra hos fines propositum fuit schema; contineatur ergo in suis terminis; 
et evitetur sumere occasionem suscitandi complexas quaestiones de Oriente; 
hoc enim prorsus exsulat a proposito schemate. 

Rev. P . A T H A N A S I U S W E L Y K Y J , O.S.B.M.: 

Venerabiles Patres, 

Etsi benevolo iussu em.mi praesidis commissionis de Ecclesiis Orien­
talibus cogor, et benigno permissu em.mi Concilii praesidis possum vos, 
venerabiles Patres, alloqui, menti tamen haerent ilia Isaiae Prophetae, 
sincere confitentis: A, A, Domine, loqui nescio. Ne indoctus videar 
doctores docere, rogo vos, venerabiles Patres, indulgeat paterna bene-
volentia vestra audaciae devoti filii; suppleat excelsa sapientia vestra igno-
rantiam insufiicientis discipuli et patientia vestra nota et probata igno-
scat inexperientiae humilis religiosi. 

Hisce corroboratus Domino Deo henedicente vos alloqui audeo.1 

Circa schema propositum de Ecclesiae unitate: ut omnes unum sint, 
haec in genere notanda sunt. Votis ad commissionem antepraeparato-
riam ex toto orbe terrarum missis et attente consideratis, commissioni 
praeparatoriae de Ecclesiis Orientalibus quaestio proposita haec fuit: 
«De modo reconciliandi Orientales dissidentes », quam quaestionem 
commissio viginti fere sessionibus particularibus ac plenariis expedivit. 

Hoc schema ergo solummodo de fratribus orientalibus non catholicis 

agit; nihilominus ad totum orbem terrarum catholicum dirigitur eumque 
directe alloquitur. 

Commissio de Ecclesiis Orientalibus praeparatoria insuper alias 
quaestiones sibi demandatas habuit, uti verbi gratia, quaestiones de com-
municatione in sacris, de ritibus in Ecclesia et etiam de aliis praecipuis 
argumentis ad disciplinam spectantibus, quae pro aliis commissionibus 
indicata erant, relate tamen ad Ecclesias Orientales. Haec omnia, quae 
disciplinam attinent, in unico schemate generali sub titulo: Decretum 
de Ecclesiis Orientalibus in altera sessione Concilii tractabuntur, in quo 
de ritibus in Ecclesia, de disciplina cleri, de Sacramentis nec non de 
cultu divino quaedam principaliora et necessaria praebere in proposi-
tis est. 

Haec innuimus ut melius explicetur tenor praesentis decreti, quod 
plurima ex argumentis dictis supponit, et proinde non amplius tractat. 

E x his observationibus iam explicantur quaedam animadversiones 
ad schema nostrum hisce ultimis hebdomadis a plus quam sexaginta 
Patribus Conciliaribus factae (quae iam in ordine dispositae proxime 
in commissione conciliari perpendentur); quae quidem animadversiones 
maxima ex parte, immo fere unice, hoc obiciunt, quod in hoc schemate 
silentium fit de dissidentibus seu fratribus separatis occidentalibus. Fa-
tendum est, commissionem competentiam et limites sibi adsignatos trans­
gredí non potuisse. 

Quod spectat ad schemata commissionis theologicae {de Oecume-
nismo, cap. XI constitutionis de Ecclesia) et secretariatus de unione 
christianorum fovenda {de Oecumenismo catholico), haec tempore pro­
positions nostri schematis nondum apparata erant neque consuli potue-
runt. An proinde hae materiae in quodam generaliori decreto unico 
proponi debeant, non est cur hic disseram. 

His in genere dictis, gressus nobis est ad breves quasdam delucida-
tiones schematis faciendas. 

Ad titulum quod attinet, dicendum est: plus quam decern alii ti-
tuli a commissione considerati sunt, et selectus fuit titulus propositus, 
in quo ipsa materia tractanda eiusque finis clare et breviter indicantur. 
Est titulus simpliciter indicativus, qui proinde nec quaestionem describit 
nec materiam exhaurit. Agitur in decreto de quaestione quae spectat ad 
Ecclesiae unitatem, et quidem eo fine « ut omnes unum sint ». Non 
utique, stricte loquendo, de unitate Ecclesiae theologica sermo est; 
Ecclesia divinitus fundata una est, et semper erit. Agimus potius de uni­
tate, quae dicitur, sociali, seu de unitate omnium in Christum creden-
tium in hac una Ecclesia Christi in terris peregrinante; quae unitas so­
cialis Ecclesiae sane adhuc desideratur, eiusque defectus in damnum 

vertit totius societatis christianae. Tandem notandum est: in titulo huic 
decreto dando, vitanda erant quae speciem cuiusdam indebiti prosely-
tismi praeseferre videantur. 

Textus schematis quoad ipsam materiam in tres dispescitur partes; 
quod quidem etiam ex forma externa colligi possunt in finali redactione 
decreti. 

In prima parte, quae usque ad n. 12 extenditur, sermo est de Ec­
clesiae unitate theologica, quae in unitate imprimis regiminis, seu in 
Petro visibiliter fundatur; hac in expositione ratio habita fuit praesertim 
difficultatum fratrum separatorum orientalium. Ecclesia unitatem quae-
rens, veritati ne in minima quidem parte detrahere potest, nec valet, 
nec vult. 

In hac introductione exaranda selectus est modus mentibus Orien­
talium forsan magis consonus et respondens. Nil proinde mirum si 
abunde fit usus Sacrae Scripturae. 

Quod spectat ad terminologiam huius primae partis, vigilanter vi-
tantur termini qui dicuntur scholastici, nisi eos claritas expositionis et 
Veritas prorsus postulent; et agimus etiam ad mentem eorum quae in 
ipso decreto, inter media theologica (n. 19) proponuntur, nempe: « Mul­
tum sane ad unitatem conferet, si in terminis, in ratione dicendi, immo 
in ipsa methodo res theologicas tractandi ingenio etiam orientali plus 
tribuatur et debitus habeatur respectas ». Nemo tamen exinde putet, 
nos quasi obnubilare voluisse integram veritatem catholicam. 

Cum iam de terminis agatar, notandum est, in decreto nos adhi-
buisse dictiones: « fratres separati » vel « fratres dissidentes ». De hisce 
non est apud omnes una sententia. Quidquid de aspectu psychologico 
dicatur vel de quadam inveterata consuetudine, ex se ipsis ambo termini 
adhiberi possunt; videtur tamen terminus « dissidentes » esse mitior alio 
termino « separati ». Ecclesiarum orientalium separatio nullo formali et 
positivo acta vel documento evenit. Separatio huiusmodi, realis potius, 
quodam longiore histórico processu maturavit, et quidem diversas ob 
causas, saepe etiam extra-ecclesiasticas, ob quas sic et simpliciter fratres 
in oppositas abierunt partes: dis-sederunt, dis-sedentes facti sunt; atta-
men ob communem originem et alia communia fratres permanere non 
cessarunt. 

Sub finem huius primae partis (nn. 10-12) quaedam proponuntur 
quae potius témpora praeterita respiciunt, ad commune patrimonium 
praesertim et conatus unionis restaurandae quod spectat, de quibus non 
omnium una est sententia, ut videtur; 2 quae tamen opportuna visa fue­
runt, et, spiritu totius schematis considerato, recte intelligi possunt. 

In secunda parte (a n. 13 ad n. 47) ) , sermo est de mediis reconci-
liandi Orientales dissidentes, reconcilatione sensu latissimo sumpta. 

In hisce numeris indicatur peculiaris via, quam Ecclesia Catholica 
sequi sibi proponit ad unionem omnium christianorum orientalium obti-
nendam. Agitur de opera ab hominibus praestanda, ut desiderium et man-
datum Domini: « Ut omnes unum sint » ad optatum finem deducatur. 
Gratiam Dei operi huic numquam defuturam credimus, quia oratio Do­
mini Iesu Christi effectu suo non carebit, dummodo óbices ab homi­
nibus positi e medio tollantur. In quibus obicibus humanis tollendis 
praesertim versatur pars secunda schematis. Media haec, maioris clari-
tatis causa, in media supernaturalia, theologica, litúrgica, iuridica, psy-
chologica et practica subdividuntur. Si qua alia media in promptu sint, 
ut proponantur expetitur. 

Media proposita alia non sunt nova, sed ex novo inculcantur et 
actu sollemni repetuntur, atque imprimis ea quae respiciunt orationes 
fundendas. Alia media hinc illinc iam in usu sunt et óptimos attulerunt 
fructus; nunc modo universaliore proponuntur. Aha sunt nova, et utrum 
sint opportuna, est deliberandum. In statu praesenti rerum et mentium 
dispositionis, praeprimis media quae psychologica dicuntur, attente sunt 
consideranda, ut animi efficacius ad unionem expetendam et tandem 
obtinendam disponantur. 

Hac in parte quaedam ad nn. 31 et 35 notanda occurrunt. De hisce 
numeris quidam in dubio haerent, utrum sint opportuni necne. 

Ad n. 31 notare iuvat: Unionem omnium christianorum esse nego-
tium tanti momenti, ut ad earn assequendam nullum sit incommodum 
nullaque iactura, quae, salva fide, a christifidelibus toleranda non videan-
tur. Ecclesia Catholica est in possessione veritatis, nec ab ea decidet 
unquam, Spiritu Sancto ei semper adsistente. Quidquid est de aliis com-
munitatibus christianis, ad Ecclesiam Catholicam ius et officium perti­
nent unitatem omnium quaerendi et promovendi. Ecclesia Catholica 
primum veritatem praedicare debet, etiamsi nemo adesset qui earn audire 
vellet. Ecclesia Catholica, praeterea, neque defectus filiorum suorum ne-
cessario timere debet. Quid mirum igitur, si defectum caritatis suorum 
clare enuntiet et, ut perfectius observetur caritas, instanter caritatem 
inculcet? Defectus praeteriti in causa sunt. Tandem aliquando impedi-
mentum hoc, quod ex historiéis contentionibus suam ducit originem, 
e medio tollendum est, si bona unitatis assequi volumus. 

Quod vero spectat ad n. 35 , non de quodam certamine mundano 
res agitur. Omnibus omnino no turn est quot quantisque conatibus Veri­
tas et fides ab atheismo impetiatur, ut in earum locum materialismus 
ponatur, et quidem non solum in animis omnium christianorum, sed 

omnium omnino credentium in Deum. Quid mirum, si viribus unitis fides 
et mores et in Deum religio defendatur? Quaenam est enim societas, 
quae exitii periculo obnoxia, ad sese defendendum non properet? Nemo 
sanae mentis hoc etiam Ecclesiae Christi exprobrare potest. Fides et 
religio defendenda est ab omnibus et omnibus viribus, cum caritate qui­
dem, sed in veritate. Ecce campus ubi christiani, immo omnes in Deum 
credentes unum quid esse debent, quod sane a pluribus desideratur et 
exspectatur, promovente Ecclesia Catholica. His dictis, videant Patres 
quid de hisce numeris statuendum sit. 

Inter media litúrgica et iuridica quaedam declarationes sollemniores 
proponuntur faciendae, quibus ius Orientalium affirmatur sequendi pro-
prios ritus et disciplinam. Hae declarationes summi sunt momenti in obti-
nenda unione omnium christianorum. Plures enim timent ne antiquos 
ritus et consuetudines moresque suos deserere sensim sine sensu cogan-
tur. Procul hoc esse a mente Ecclesiae Catholicae, clare demonstrant dicta 
et facta Summorum Pontificum. Sed fratribus separatis plurimum pla-
cebit quaedam sollemnior declaratio conciliaris, cui quamdam maiorem 
vim et valorem tribuunt, ob innatam illam Conciliorum Oecumenico-
rum venerationem qua notantur. 

Item quae in n. 4 6 dicuntur de quodam superiore Consilio seu 
Congregatione de Ecclesiae unitate in Urbe constituendo, maioris sunt 
momenti, ob multiplicitatem et diversitatem conaminum et operum hie 
inde susceptorum, quae hodie iam vigent et semper magis in vigore 
erunt. Quaedam horum iam limites civitatum, regionum et singulorum 
populorum transcendunt. Necessaria omnino esse videtur in hisce re­
bus maior quaedam concordia et unanimitas in proponendis, dicendis et 
agendis ad unionem omnium christianorum obtinendam, ne vires et opes 
inutiliter disperdantur. 

Pars tertia tandem agit de modo et conditionibus reconciliationis 
sensu stricto sumptae (nn. 48-52) . Pauca tantummodo hac in re, gene-
raliora et stricte necessaria nec non Orientalibus accommodata propo­
nuntur. De aliis et particularibus suis tempore et loco providebitur. 

Unicuique sequenda est propria via ad unitatem christianam asse-
quendam, quae brevior, efficacior, et aptior sit. Unicuique patet commu-
nitatibus orientalibus propriam inesse originem, causam et formam ea-
rum discessus e domo paterna; propria proinde sternenda est via reditus 
ad catholicam unitatem. Ad hanc expeditiorem reddendam, in schemate 
proponuntur: professio fidei condicionibus personarum appropriata, di­
sciplina Orientalium in tuto posita, sollemnis affirmatio valoris Sa-
cramentorum, melioratio status rerum orientalium in Ecclesia Catho­
lica adpromissa et sollemniter3 attestata. De aliis, pro varietate per-

sonarum vel communitatum, in decreto conciliari loqui non expediebat. 
Quae tamen dicuntur, iam sufficientia videntur, ut quidam ordo et con-
cors modus agendi in hac materia instaurentur. 

Tandem quaedam de n. 52 notanda videntur. Praesens status re­
rum orientalium in Ecclesia Catholica timorem quemdam gignere posset 
in ánimos fratrum separatorum orientalium, ne cogantur hunc statum 
rerum et ordinem sic et simpliciter acceptare. Sic dicta « unia » ipsis 
non placet et condicionem sic dictorum « unitorum » palam deplorant. 
Ad timorem hunc tollendum, qui plurimum unioni omnium christia­
norum obstat, Concilium sollemniter affirmare intendit: statum rerum 
orientalium in Ecclesia posse ulteriorem perfectionem suscipere, et qui­
dem hoc sensu, ut id ad Orientalium antiquam dignitatem et ad praesens 
momentum melius conferat. Praesens status rerum necessitatibus et 
circumstantiis temporum, locorum et personarum respondebat et re­
sponded salva bona volúntate et recta intentione utraque ex parte prae-
missa. Uniones proinde particulares communitatum orientalium decursu 
temporum iustissimis de causis initae, in unione quadam universali 
Orientalium omnium perfectiorem suam formam nancisci posse, spera­
mus, prout etiam erat in intentionibus harum unionum auctorum, teste 
historia. Utinam res orientales meliorem in formam in dies disponantur 
communi consensu, pro bono totius Ecclesiae. 

His notatis, nil manet nisi ut plena sinceritate et fiducia schema 
proponamus Concilio ut haec duo deliberet: 1. An placeat schema in 
genere? 2. Quaenam in particulari animadvertenda sint? 

E t concludimus. In nostra relatione nihil diximus de momento et 
bonis unionis ecclesiasticae, quia res se ipsam commendat. Tamen ex-
pedit ut rursus audiatur perennis ilia intentio Domini Nostri Iesu 
Christi, in eius oratione ad Patrem pro unitate suorum discipulorum 
expressa: « Non pro eis autem rogo tantum, sed et pro eis, qui credi-
turi sunt per verbum eorum in me: ut omnes unum sint, sicut tu, 
Pater, in me, et ego in te, ut et ipsi in nobis unum sint: ut credat mun-
dus, quia tu me misisti... » . . . 4 E t si alias umquam, hodie praesertim ne­
cessitatem habet mundus credendi in Eum quern Pater misit Salvatorem 
mundi. Claves vero, quibus animi aperiuntur et clauduntur ad fidem in 
Deum Salvatorem, coniunctis vel disiunctis tenentur manibus eorum 
omnium, qui credunt in Dominum Iesum. Dixi. 

In textu typis impresso: 1 deest. 2 deest. 3 deest. 4 {Io. 17, 
20-21). 

3 - PATRUM O R A T I O N E S 

1 

E M . M U S P. D . ACHILLES CARD . L I É N A R T 

Episcopus Insulensis 

Venerabiles Fratres, 

Etsi praesens schema decreti multa prae se ferat opportuna princi­
pia quae vere christianorum unitati aptum fundamentum praebere va-
leant, dolendum tamen est quod, tam in forma quam in re expressa, gra­
ves patiatur defectus. 

In forma. 1. Nimis auctoritative enim textus loquitur. Ecclesia 
etenim nostra catholica romana, commemoratis titulis omnibus quibus 
vera Ecclesia sit Christi Iesu, alias Christianas Ecclesias admonet de 
officio sibi incumbendo ad ipsam revertendi. Mihi autem videtur quod, 
quanto magis conscia est Ecclesia nostra catholica se genuinam esse Iesu 
Christi Ecclesiam, tanto magis se sciat rationem reddituram de unitate 
procuranda erga alias, obligata cum sit plus ceteris omnes alliciendas 
non auctoritativo modo sed pastorali potius, dialogum cum eis accep-
tando; fructuosa etiam agnoscendo cum eis commercia iniri posse; immo 
taliter domum paternam, si opus fuerit, eiusque institutiones disponen-
do, ut omnes filii dispersi, ibidem domi se futuros esse sine dubio sen-
tiant. 

2. Quoad rem, vero. Nonnisi de unione cum Ecclesia oriental! resar-
cienda tractat schema. In quo quidem graviter duplicique modo déficit. 

a) Non una est enim Ecclesia orientalis, sed plures; quarum aliae 
byzantinae sunt originis, aliae vero arabicae. Unaquaeque propriam ha­
bet indolem; nec promiscué una pro altera haberi vult; non ergo de facto 
tantum in hoc deficit schema, sed psychologicus etiam est defectus, illas 
per modum unius tractare quae se in multis diversas sentiunt. 

b) Aliunde, neque curat decretum de protestantibus Ecclesiis ne­
que de Anglicana. Ipsae tamen aequale ius habent quod de eis solliciti 
simus, cum et ipsae christianae sint Ecclesiae. Nec de unitate Ecclesiae 
tractare possumus « ut omnes unum sint » quin etiam de fratribus his 
separatis cogitemus, qui sigillo baptismi sicut et nos signati sunt, et 
in Christo Iesu regenerati. Non licet nos, alto nostro silentio, sinere illos 
credere quod ab ilia unitate a nobis reiiciantur aut excludantur, ad quam 

tam multi ex ipsis anhelant, sicut testatur amplitudo oecumenici tenta-
minis cui se dederunt, ut Salvatoris Iesu votum adimpleant. 

Instanter igitur rogo ut praesens decretum de unitate etiam cum 
Protestantibus ac Anglicanis quaestionem tractet, qualis in intentioni-
bus ac votis venit Ecclesiae, aperte manifestatis per institutionem secre­
tariatus pro unione christianorum. 

Rogo etiam ut praesens decretum, tam in forma quam in re, reco-
gnoscatur iuxta praehabitas animadversiones. Dixi. 

2 

E M . M U S P. D . ERNESTOS CARD . R U F F I N I 
Archiepiscopus Panormitanus 

Em.mi, exc.mi, rev.mi Patres Conciliares, 

Plurima quae in hoc decreto asseruntur, praesertim inde a pag. 255 
usque ad finem, paucis for san exceptis,1 non solum mihi^ probanda sed 
etiam máxime laudanda sunt. Imprimis mea fació toto cor de 3 quae de 
communitatibus orientalibus ibi declarantur. Christiani enim Orientis, 
hucusque a Sede Romana separati, fere in omnibus doctrinae capitibus 
nobiscum sentiunt, adeo ut magna spes iam nos tenere possit, multos 
saltern ex ipsis ad domum Patris communis, qui est Summus Pontifex 
Romanus, mox redituros esse. 

Meritis laudibus praemissis, difficultates obortas mihi, decretum4 

legenti et consideranti, candide nunc prof ero. 
1. Non perspicio — et adhuc minus perspiciebam antequam em.mus 

D. card, a Secretis Status loqueretur 5 — cur tractetur de Ecclesiae uni­
tate, nimirum de proprietate Ecclesiae essentialiter inhaerente, qua ipsa 
Ecclesia externe manifestatur et cognoscitur, non perspicio, inquam, 
cur de hoc praecipuo et gravissimo argumento ecclesiologiae tractetur 
separatim a schemate constitutionis dogmaticae de Ecclesia, quae infra 
paucos dies disceptationi nostrae subiicietur. Nonne duo haec schemata 
in unum (utinam breve!) congruenter redigenda essent? Videant sa-
pientiores! 

Transiens autem ad primam partem 6 praesentis decreti, nonnulla 
videntur mihi quodammodo emandanda vel rectius declaranda.7 

Pag. 2 5 1 , n. 1, lin. 1, legimus: « Conditor et restitutor generis hu­
mani, Deus verus et unus »: accuratius conditor generis humani est 
Deus, restitutor autem seu redemptor est Christus Dominus, nempe 
Verbum caro factum, Deus-homo. 

Deinde, ex testimonies biblicis pluribus 8 allatis, ... 9 si simul acci-
piantur, tantum abest ut lux plene veritatis 1 0 appareat ut etiam aliqualis 
ansa praebeatur interpretationi non rectae.11 Prima saltern fronte dicere-
tur haberi ibi conatus, equidem óptimo animo, conciliandi theologiam... 1 2 

separatorum cum doctrina catholica. Neminem sane fugit sublimitas te-
stimonii irrefragabilis Sacrae Scripturae Deum caritatem esse; similiter 
in comperto omnium est máximo mandato, quod Christus... 1 3 peculia-
riter suum appellavit, praecipi amorem erga proximum, quo universa 
lex comprehenditur, ut docet Apostolus Paulus in Epistola ad Roma­
nos. . . 1 4 : « Qui enim diligit proximum, legem implevit ». Sed, cum 
agatur de Ecclesiae unitate, periculosum est verba adhibere quibus in-
telligi posset Ecclesiam sola caritate esse formatam... 1 5 

Eadem pagina, linn. 14 ad 18, legimus: « Induentes Christum ut 
novum hominem per baptismum, fideles in unitatem cum Christo et 
inter se renovantur: omnes enim unum sunt in Christo Iesu. Fiunt 
corpus Christi et membra de membro ». Etiam sententia haec, cum 
significet per baptismum — et nihil aliud — sine ullo discrimine 16 

fieri membra Ecclesiae homines, videtur mihi non omnino 1 7 theologice 
recta. Etenim baptismus pro adultis non sufficit ut18 re fiant et sint 
membra Ecclesiae, etsi per se ad id qua baptizati ius habeant.19 Necesse 
est insuper,29 secundum doctrinam catholicam communem, ut adulti 
baptizati21 organismo sociali Ecclesiae uniantur vinculo externo, nempe: 
magisterio, per rectae fidei professionem, et regimini per vinculum com-
munionis. 

. . . 2 2 Eadem pagina et subsequenti, n. 4 , legimus: « Hinc et duplex 
Ecclesiae status. E x una parte, iam cum Christo in caelis consumma-
tur... E x altera vero parte, ut adhuc in hoc mundo constricta, construí 
debet in templum sanctum in Domino... etc. ». Dubito an haec quoque 
affirmatio accurata omnino sit.23 Facile quidem... 2 4 omnes quandoque 
de Ecclesia in caelis triumphante loquimur ad fideles in catechesi et 
in sacra praedicatione; sed, ut opinor, Ecclesia quam appellamus trium-
phantem nequit dici simpliciter status diversus eiusdem Ecclesiae quam 
Christus condidit hisce in terris tamquam veram societatem eamdem-
que perfectam. 

Pag. 2 5 3 , lin. 2 0 . Non dixerim, sicut ibi asseritur, partes quasdam 
Ecclesiae se ab auctoritate Vicarii Christi subtraxisse. Profecto non est 
pars Ecclesiae quae se subtraxit, sed pars christianorum. Neque placet 
mihi locutio quae paululum inferius invenitur... 2 5 , scilicet Ecclesiam 
schismate laesam esse et laedi, quamvis magno dolore.. . 2 6 schismatis 
causa ipsa27 affecta sit. Ecclesia in seipsa numquam habet maculam aut 
rugam aut aliquid eiusmodi, quia ipsam sanctificavit Christus « mun-

dans lavacro aquae in verbo vitae », ut legimus in Epístola ad Epbesios 
S. Pauli.2S 

Eadem pagina, lin. 28 et subsequentibus: « Necessaria est commu-
nio cum sede Petri — legimus — , ita ut quaecumque Ecclesia terre-
stris ab hac Sede separata, non certe eodem modo ad eamdem Ecclesiam 
invisibilem et caelestem vere pertineat ». Quaero: Ecclesia quae hie vo-
catur invisibilis estne eadem ac Ecclesia caelestis? Copula enim et su-
spicionem posset moveré admitti29 Ecclesiam quamdam invisibilem hisce 
in terris. Quam quidem libenter admittunt fratres separati, minime vero 3 0 

catholici. 
Similiter non video quomodo componantur cum communi theolo-

gia catholica quae affirmantur pag. 2 5 4 , n. 9, linn. 6 ad 9, nisi clare 
ea explicentur. Bona enim fides per se non sufficit ut quis ad Ecclesiam 
vere pertineat si vinculo externo professionis fidei et communionis re-
giminis ei non uniatur. 

Tandem, inter pauca quae, meo humili iudicio, emendanda essent 
inde a pag. 255, praecipuum locum tenet quod dicitur31 pag. 2 6 1 , lin. 21 
et subsequentibus. « Erroribus — sic legimus in decreto nobis exhi-
bito — erroribus tempore acto utrimque commissis (nempe a catholi­
cis et a christianis separatis), unius populi christiani fratres in varias 
abierunt partes... etc. ». Certe certius, etiam catholici, nos non sumus32 

omnis culpae exsortes; nam etiam nos peccavimus; 3 3 sed non placet 
asseri tum catholicos turn... 3 4 separatos abiisse pariter in varias partes, 
cum catholici fir mi manserit supra petram 3 o verae Ecclesiae, dum 3 6 

ceteri, et ipsi soli, petram hanc dereliquerunt37 in aliam partem abeun-
tes. Dixi. 

In textu scripto tradito: 1 deest. 2 deest. 3 ex animo. * schema 
decreti. 5 deest. 8 peculiaria. 7 exponenda. 8 sub eodem n. 1. 
9 (equidem abundanter). 1 0 veritatis plene. 1 1 ansa trahi possit ad er-
randum. 1 2 fratrum. 1 3 Dominus. 1 4 (13, 8). 1 5 qualem plures 
fratres separati contendunt esse Ecclesiam. 1 6 homines. 1 7 non discer-
nendo adultos ab infantibus, non videtur mihi. 1 8 ut adulti. 1 9 praeter 
baptismum. 2 0 deest. 2 1 deest. 2 2 Praeterea. 2 3 vere accurata 
sit sicut Decretum Conciliare decet. 2 4 nos. 2 5 (lin. 22 s.). 2 6 Ec­
clesia Christi. 2 7 deest. 2 8 (Epb. 5, 26) . 2 9 esse. 3 0 non autem. 
3 1 deest. 3 2 non sunt. 3 3 i. e. etiam ipsi peccaverunt. 3 4 fratres. 
3 5 iuxta enim rei veritatem catholici firmi remanserunt super petra. 3 6 cum. 
3 7 dereliquerint. 

3 

E M . M U S P. D . ANTONIUS CARD . BACCI 

Venerandi Patres Conciliares, 

Brevissime loquar. Schema, quod inscribitur de Ecclesiae unitate, 
in universum considerate, mihi placet admodum. Placet praesertim ea 
de causa quod in hoc schemate commendatur ut ab acerbis verbis hac in 
re semper abstineamus, ut mutuam opinionum comprehensionem et 
rectam intelligentiam foveamus; ac placet praesertim ardens studium 
quo omnes, sive catholici sive acatholici, flagrare debemus, ut tandem 
aliquando Iesu Christi verba ad felicem exitum adducantur, ut nempe 
« omnes unum sint » et « fiat unum ovile et unus pastor ». 

Liceat tamen mihi duas animadversiones vobis proponere. 
1. Schema inscribitur de Ecclesiae unitate, atque in n. 11 haec 

verba habentur « de unitate instauranda ». Atqui unitas in Ecclesia 
Christi iam habetur, et est nota propria atque indefectibilis. In ea siqui-
dem habetur unum ovile et unus pastor. In aliis autem confessionibus, 
verba Christi « fiet unum ovile et unus pastor » nondum, proh dolor!, 
ad effectum adducta sunt; habentur enim pluria ovilia et plures pastores, 
quod est profecto contra ipsa verba Iesu Christi. S. Thomas Aquinas, 
cum de schismate Ecclesiae orientalis loquitur, aperte asseverat unitatem 
Ecclesiae Christi adhuc haberi et incolumem conservan; est enim, ut 
dixi, nota propria et indefectibilis verae Ecclesiae, quae numquam deesse 
potest. Cf. S. Thomae opusculum Contra errores Graecorum atque Ex-
positionem in Symbolum Apostolorum, art. 9 (Opera Omnia, Edit. Par-
mensis, X V I , pag. 147) . 

Oecumenismus seu motus oecumenicus optima res est ac valde im-
penseque commendabilis. Oportet tamen innitatur sincera, firma et inte­
gra veritate catholica, nullis habitis ambiguitatibus. Non enim quadam 
verborum ambiguitate, sed plena ac sincera veritate dilectissimi fratres 
a nobis seiuncti ad unum Iesu Christi ovile trahendi sunt. Ipsi dilectis­
simi fratres a catholica Ecclesia seiuncti hoc a nobis postulant, ut nempe 
doctrinam nostram, nulla habita tergiversatione, nulla habita incertitu-
cline, nulla habita inter nos discordia, iisdem clare, limpide, integre 
pandamus, ut reapse possint, divina favente gratia, earn amplecti et ad 
unum ovile et ad unum pastorem devenire. 

In schemate de Ecclesia, quod iam nobis traditum est ad discutien-
dum, haec verba, quae mihi gravissima...1 videntur, habentur: « Monet... 
haec Sacra Synodus omnes fideles, ut fratribus separatis verbo et exem-



CONGREGATIO GENERALIS XXVII 559 

plo magis magisque ostendant plenitudinem revelationis in sola Ecclesia 
catholica vere et pure teneri, ita quidem ut tandem fratres nostri nobis-
cum iterum coniuncti, nobiscum etiam plenitudinem hereditatis Christi 
possideant». Diverso modo «indifferentismus et interconfessionali-
smus » inducitur (ibidem, cap. XI , nn. 51-53) . 

Quae cum ita sint, vobis propono, venerandi Patres, in huius sche­
matis initio, non verba 2 « de Ecclesiae unitate » (quae, ut dixi, iam 
habetur), sed « de omnium christianorum unitate procuranda »; et in 
n. 11 non scribatur « de unitate instauranda », sed: « de christianorum 
omnium unitate instauranda » - vel « de omnibus christianis ad unum 
Iesu Christi ovile revocandis ». 

In n. 46 proponitur ut « instituatur novum Sacrum Consilium seu 
nova Congregatio virorum peritorum ex orientali et occidental! Ecclesia, 
cuius sit, sub auctoritate Summi Pontificis, hoc negotium moderari, etc. ». 
Mea quidem sententia necesse non est novam S. Congregationem in 
Romana Curia condere, sed, ut mihi videtur, conservetur potius, modo 
permanenti, secretariatus de unitate omnium christianorum tractanda. 
Etenim hic secretariatus optime iam de re sibi credita meritus est, ac 
multum contulit ad hanc optatissimam unitatem procurandam. 

Haec habui, venerandi Patres, ut sapientiae ac prudentiae vestrae 
proponerem. 

In textu scripto tradito: 1 ac meditatione digna. 2 scribatur. 

4 

E M . M U S P. D . M I C H A E L CARD . B R O W N E 

Em.mi Prae sides, venerabiles Patres, 

Ab initio putavi nostrum schema respicere quaestionem quae se 
occupat de omnibus qui christiano nomine gloriantur, sed nunc, dice-
bam, nostrum schema respicere in primo loco, immo quasi exclusive, 
fratres separatos Orientalium Ecclesiarum. Sed quidquid sit de hoc, 
nullum, nollem ullum verbum proferri quod posset etiam pro uno mo­
mento esse impedimentum quantum ad finem tam desideratum a nostra 
sancta Matre Ecclesia. Tamen dico simpliciter ea quae mihi videntur 
dicenda. 

Schema nostrum de Ecclesiae unitate sine dubio continet multa quae 
optima sunt. Sed incommodum est Concilium adhuc non examinasse 
schema de Ecclesia, de Ecclesia ipsa, in quo continentur plura análoga 

nostro schemati de unitate Ecclesiae. Et in omni sinceritate dico quod 
negotium de unitate Ecclesiae utique debet fieri secundum caritatem, 
et secundum summam caritatem, sed attenta ubique simplici veritate, 
et simplici veritate etiam secundum rationem theologicam; et non pos­
sumus faceré distinctionem inter unitatem considerandam sub aspectu 
theologico et sub aspectu sociali: non essemus per viam rectam. 

Materia schematis, utriusque schematis, scilicet nostri schematis, 
et schematis de Ecclesia est summopere delicata. Unde humillime opi-
nor hodiernam nostram disceptationem non deberé habere notam, ut 
ita dicam, definitivam usquedum materia utriusque schematis ponatur in 
forma perfecte harmonica et completa. 

Hoc esset meum votum et forsitan melius esset non extendere 
mea verba ad ulteriorem disceptationem, sed votum meum esset quod 
discussio nostra non consideretur definitiva, sed ut omnia componantur, 
et etiam theologice componantur, secundum ea quae dicenda sunt in 
schemate de Ecclesia et in schemate nostro et in schemate quod, ut in-
telligo, postea venit de unitate Ecclesiae sub aspectu unionum omnium 
fratrum separatorum nobiscum. Dixi. 

Textus scripto tradit us: 
Schema de Ecclesiae unitate continet multa quae optima sunt. 
Incommodum tamen est Concilium adhuc non examinasse schema de Ecclesia 

ipsa, in quo continentur plura análoga nostro schemati de unitate Ecclesiae. 
Materia utriusque schematis summopere delicata est. 
Inde humillime opinor hodiernam nostram disceptationem non deberé habere 

notam, ut ita dicam, definitivam usquedum materia utriusque schematis ponatur 
in forma perfecte harmonica et completa. 

Quamvis verum sit quod in omnibus dissensionibus humanis possint esse ex 
utraque parte errores et peccata, tamen ad hoc ut praedictae dissensiones compo­
nantur, non est ut culpa considerandum quod una ex his partibus viae veritatis 
adhaerebat, altera parte ab ea discedente. Non dico schema hoc velle faceré, sed 
consulerem ut saltern revideantur art. 30 et art. 31 (pagg. 260-261) máxime ultima 
verba art. 31 ubi dicitur: « Erroribus tempore acto utrimque commissis, unius 
populi christiani fratres in varias abierunt partes. Spiritu poenitentiae et expiatio-
nis omnium christianorum tandem fiat ut in una paterna domo seu Ecclesia iterum 
adunentur ». 

Praeses card. T I S S E R A N T : Reponatur S. Evangelium. 
Secretarius generalis: Próxima congregatio erit crastina, feria I I I , 

hora nona. 


